
ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᑦ ᐃᓚᒋᔭᐅᕗᖅ ᓄᓇᓕᖕᓂ  ᒪᓕᒐᕋᓛᓕᕆᔨᒃᑯᓐᓂ ᒪᓕᒐᓕᕆᔨᒃᑯᓐᓂ. 
ᐃᓗᓕᖃᖅᐳᖅ ᐱᖓᓱᓂᒃ ᐱᓕᕆᐊᒃᓴᓂᒃ: 

 
1) ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ, ᐊᐅᓚᑕᐅᔪᖅ ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᒃᑯᑦ 
ᐊᐅᓚᑦᑎᔨᖓᓐᓄᑦ; 

 
2) ᓄᓇᕗᒻᒥ ᐱᕋᔭᒃᑕᐅᔪᓄᑦ ᖃᖓᑦᑕᐅᑎᓄᑦ ᐃᑲᔫᑎᓄᑦ ᐱᓕᕆᐊᑦ, ᐊᐅᓚᑕᐅᔪᑦ ᐱᕋᔭᒃᑕᐅᔪᓄᑦ 
ᖃᖓᑦᑕᐅᑎᓄᑦ ᐃᑲᔪᖅᑐᐃᔨᑦ ᐱᓕᕆᐊᒃᓴᑦ ᐊᐅᓚᑦᑎᔨᖓᓐᓄᑦ; ᐊᒻᒪ 

3) ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ, ᐊᐅᓚᑕᐅᔪᖅ ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᒃᑯᑦ 
ᐊᐅᓚᑦᑎᔨᖓᓐᓄᑦ. 

 
ᐱᖓᓱᓂᒃ ᐃᖅᑲᓇᐃᔮᓖᑦ ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᑦ, ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᓄᑦ ᐊᐅᓚᑦᑎᔨᒧᑦ 
ᐃᖅᑲᓇᐃᔮᒃᓴᖅ ᑮᓇᐅᔭᖃᖅᑎᑕᐅᑦᑎᐊᖅᑐᖅ ᓄᓇᕗᑦ ᒐᕙᒪᒃᑯᑦ ᐋᖅᑭᒃᓯᒪᓂᕆᔭᖏᓐᓄᑦ. ᐊᒥᐊᒃᑯᒋᔭᐅᔫᒃ ᒪᕐᕉᒃ 
ᐃᖅᑲᓇᐃᔮᒃᓵᒃ, ᐱᕋᔭᒃᑕᐅᔪᑦ ᖃᖓᑦᑕᐅᑎᓄᑦ ᐃᑲᔪᖅᑐᐃᔨᓄᑦ ᐊᐅᓚᑦᑎᔨᖓ ᐊᒻᒪ ᐱᕋᔭᒃᑕᐅᔪᓄᑦ ᐊᐅᓚᑦᑎᔨ, 
ᑮᓇᐅᔭᖃᖅᑎᑕᐅᓲᖑᕗᑦ ᑲᓇᑕᒥ ᒐᕙᒪᒃᑯᑦ ᐊᑐᐊᒐᓕᕆᔨᒃᑯᖏᓐᓂᒃ ᐱᕋᔭᒃᑕᐅᓯᒪᔪᓄᑦ ᐃᓚᒋᔭᐅᓪᓗᓂ ᐅᑭᐅᓄᑦ 
ᑕᓪᓕᒪᓄᑦ ᑮᓇᐅᔭᑎᒍᑦ ᐊᖏᖃᑎᒌᒍᑎᒃᑯᑦ, ᐃᓱᓕᕝᕕᒃᓴᐅᑎᖃᖅᑐᖅ ᒫᑦᓯ 31, 2021−ᒥ. 

 

 
 

 
 

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᖁᔭᖅ ᓴᖅᑭᔾᔪᑕᐅᕗᖅ ᐱᕋᔭᒃᑕᐅᓯᒪᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃᑯᑦ 
ᐊᑐᐃᓐᓇᐅᑎᑦᑎᖃᑦᑕᖅᐳᓪᓗ ᓴᖅᑭᑕᐅᕙᓪᓕᐊᔪᓂᒃ ᐱᕋᔭᒡᕕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓂᒃ ᑲᑎᒪᔨᓄᑦ ᑮᓇᐅᔭᑦ 
ᓴᓂᕐᕙᒃᑕᐅᔾᔪᑎᒃᓴᖏᓐᓂᒃ. 

 
ᐱᕋᔭᒃᑕᕕᓂᐅᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ ᐊᔾᔨᐅᙱᑦᑐᒨᓪᓗᓂ ᐱᔾᔪᑎᖓ ᑮᓇᐅᔭᖃᕐᕕᐅᔪᖅ 
ᐋᖅᑭᐅᒪᑎᑕᐅᓲᑦ ᑭᓇᐅᔭᑦ ᐃᓯᖅᐸᓪᓕᐊᔾᔪᑎᖏᑦ ᐱᕋᔭᒃᑕᕕᓃᑦ ᐊᑭᓕᖅᑕᐅᔾᔪᑎᖏᑦ ᐃᖅᑲᖅᑐᐃᔨᒧᑦ 
ᐃᓱᒪᓕᐅᕈᑕᐅᕙᒃᖢᑎᒃ. ᐋᖅᑭᒃᑕᐅᓚᐅᖅᐳᖅ ᐃᑲᔪᖅᑕᐅᖁᓪᓗᒋᑦ ᓄᓇᓕᖕᓂ ᑐᙵᕕᓖᑦ ᐱᓕᕆᐊᒃᓴᑦ ᐊᒻᒪ 
ᐱᓕᕆᐊᑦ ᐱᔨᑦᑎᕋᕈᑕᐅᓲᑦ ᐃᑲᔫᑕᐅᓲᓪᓗ ᐱᕋᔭᒃᑕᐅᓯᒪᔪᓄᑦ. 

 
ᐱᓕᒻᒪᒃᓴᕐᓂᖅ ᑐᕌᒐᖃᖅᑐᖅ ᐅᔾᔨᕆᔭᐅᖁᔨᓪᓗᒋᑦ ᓄᓇᓕᖕᓂ ᐱᔾᔪᑎᒃᓴᖅᓯᐅᖅᑏᑦ ᐱᔭᐅᒋᐊᓕᖕᓂᒃ 
ᖃᓄᐃᑦᑑᓂᖏᓐᓂᒡᓗ ᐱᕋᔭᒃᑕᐅᓯᒪᔪᑦ; 

ᐱᔨᑦᑎᕋᐅᑎᑦ ᐃᑲᔫᑕᐅᓲᑦ ᐱᕋᔭᒃᑕᐅᓯᒪᔪᓄᑦ ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ, ᐃᓄᖕᓂᒃ ᐃᑲᔪᖅᓱᐃᑎᓪᓗᒋᑦ, 
ᐱᔨᑦᑎᕋᖅᑕᐅᓯᒪᔪᑦ ᑲᒪᒋᔭᐅᒃᑲᓐᓂᖅᑎᓪᓗᒋᑦ, ᐱᕋᔭᒃᑕᐅᓯᒪᔪᓄᑦ ᑐᑭᓯᒋᐊᕈᑎᑦ ᐊᒻᒪ ᐱᓕᕆᐊᕆᔭᐅᔪᒃᓴᑦ ᐊᓯᖏᓐᓄᑦ 
ᐱᓕᕆᔨᓄᑦ ᑐᓐᓂᖅᑯᑕᐅᕙᒡᓗᑎᒃ; 

ᑭᒃᑯᑐᐃᓐᓇᕐᓂᑦ ᐅᔾᔨᕈᓱᒃᑎᑦᑎᓗᓂ ᐱᔪᓐᓇᐅᑎᖏᓐᓂᑦ ᐊᒻᒪᓗ ᐱᓕᕆᐊᕆᔭᕆᐊᖃᖅᑕᖏᓐᓂᑦ ᐱᓂᕐᓗᒃᑕᐅᓯᒪᔪᑦ, 
ᐊᑐᐃᓐᓇᐅᑎᑦᑎᓗᓂ ᐱᔨᑦᑎᕋᕈᑎᓂᑦ, ᐱᕋᔭᒃᑕᐅᓯᒪᔪᓄᑦ ᓴᐳᓐᓂᐊᖅᑎᑰᖓᔪᑎᒍᑦ ᐊᒻᒪᓗ ᐱᓕᕆᔾᔪᓯᖏᑎᒍᑦ, ᐊᒻᒪᓗ 
ᐱᔾᔪᓯᐅᔪᓄᑦ ᐊᒃᑐᐊᓂᖃᖅᑐᓄᑦ ᐱᓂᕐᓗᒃᑕᐅᓂᑯᓄᑦ; ᐅᕝᕙᓘᓐᓃᑦ  

ᐱᒋᐊᕐᓂᖓ 

ᐊᒡᒍᖅᓯᒪᓂᖓ 1: ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ 
 

ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ 

ᖃᐅᔨᓴᖅᑕᐅᖃᑦᑕᖅᓯᒪᔪᑦ ᐊᑲᐅᓛᒃᑯᑦ ᐱᓕᕆᐊᖑᖃᑦᑕᖅᓯᒪᔪᑦ ᐱᔾᔪᑕᐅᓲᓂᒃ ᓴᖅᑭᑦᑎᓂᐊᖅᑎᓪᓗᒋᑦ 
ᐱᕋᔭᒃᑕᐅᖃᑦᑕᖅᑐᓂᒃ ᑲᓇᑕᓕᒫᒥ ᐱᕙᓪᓕᐊᑎᑕᐅᓂᖏᓪᓗ ᖃᓄᐃᓕᐅᕈᑕᐅᔪᒪᔪᑦ ᐊᑲᐅᓛᒃᑯᑦ 
ᐃᑲᔪᖅᓱᐃᔾᔪᑕᐅᔪᓐᓇᖅᑐᑦ ᓄᓇᕗᒥᐅᓄᑦ ᐱᕋᔭᒃᑕᐅᓂᒃᑯᑦ ᐋᓐᓂᖅᑕᐅᓯᒪᔪᓄᑦ. 

 
ᑐᒃᓯᕋᐅᓯᐅᖁᔨᓪᓗᑎᒃ ᑐᓴᒐᒃᓴᙳᖅᑎᑕᐅᓚᐅᖅᐳᖅ ᓄᓇᕗᒻᒥ ᓄᓇᓕᓕᒫᓄᑦ ᐅᑭᐅᕐᒥ ᒪᕐᕈᐃᖅᑕᐅᓪᓗᓂ 
(ᐅᐱᕐᖔᒃᑯᑦ ᐊᒻᒪ ᐅᑭᐊᒃᓵᒃᑯᑦ). ᑐᒃᓯᕋᐅᓯᐅᖁᔨᔪᑦ ᕿᒥᕐᕈᔭᐅᓚᐅᖅᐳᑦ ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ 
ᑮᓇᐅᔭᖃᕐᕕᖕᒧᑦ ᐃᑲᔪᖅᑕᐅᔪᑦ ᐊᑐᓕᖁᔭᐅᔪᓪᓗ ᐱᓕᕆᐊᑦ ᐊᐅᓪᓚᖅᑎᑕᐅᓗᑎᒃ ᒪᓕᒐᓕᕆᔨᒃᑯᑦ 
ᒥᓂᔅᑕᖓᓐᓄᑦ ᐊᖏᖅᑕᐅᖁᓪᓗᒋᑦ. 

ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ ᐱᖓᓱᓂᒃ ᑲᑎᒪᔨᖃᖅᐳᑦ, ᐊᑐᓂ ᓄᓇᕗᒻᒥ ᐊᕕᒃᓯᒪᓂᕆᔭᖏᓐᓂᒃ 
ᑭᒡᒐᖅᑐᐃᔨᓂᒃ. ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ ᑎᒃᑯᐊᖅᑕᐅᓲᑦ ᐱᔨᑦᑎᕋᖅᑎᐅᖁᔭᐅᓪᓗᑎᒃ ᓄᓇᖃᕐᕕᒋᔭᖏᓐᓂᒃ 
ᑲᒪᒋᔭᐅᖁᓪᓗᒋᑦ ᐅᑭᐅᓄᑦ ᐱᖓᓱᓄᑦ ᑎᑭᓪᓗᒍ. 
ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ ᓄᓇᓕᖕᓂ ᐃᓚᒋᔭᐅᑦᑎᐊᖅᐳᑦ ᖃᐅᔨᒪᑦᑎᐊᖅᖢᑎᒃ 
ᐱᓕᕆᖃᑦᑕᖅᓯᒪᓂᑰᑦᑎᐊᖅᖢᑎᒡᓗ ᒪᓕᒐᓕᕆᓂᕐᒨᖓᔪᓂᒃ ᐊᒻᒪ ᐃᓄᓕᕆᔾᔪᑕᐅᓲᓂᒃ. 

 
ᒫᓐᓇ ᑲᑎᒪᔨᓄᑦ ᐃᓚᒋᔭᐅᔪᑦ ᐅᑯᐊᖑᕗᑦ: ᐅᓘᑕ ᐅᖔᓛᖅ, ᕿᑭᖅᑖᓗᖕᒥᐅᓄᑦ ᑭᒡᒐᖅᑐᐃᔪᖅ ᐊᒻᒪ ᐱᕋᔭᒃᑕᕕᓃᑦ 
ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᓄᑦ ᑲᑎᒪᑎᑦᑎᔨᒋᔭᐅᓪᓗᓂ; ᑭᐊᓐᑖᓪ ᒍᕇᓐᓕ−ᐊᕐᓇᕕᒐᖅ, ᕿᑎᕐᒥᐅᓂᒃ ᑭᒡᒐᖅᑐᐃᔪᖅ; 
ᐊᒻᒪ ᓯᓰᓕᐊ ᑲᕐᓚᒃ, ᑭᕙᓪᓕᕐᒥᐅᓂᒃ ᑭᒡᒐᖅᑐᐃᔪᖅ. 

 
 

 
 

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ, ᐊᐅᓚᑕᐅᔪᖅ ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᒃᑯᑦ 
ᐊᐅᓚᑦᑎᔨᖓᓐᓄᑦ;  ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑕᐅᒋᐊᓕᖕᓄᑦ ᐊᐅᓚᑦᑎᔨ ᐅᑯᓄᖓ 
ᐃᑲᔪᖅᓱᐃᖃᑦᑕᕆᐊᖃᕐᓂᐊᖅᐳᖅ: 

 
ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ − ᐱᓕᒻᒪᒃᓴᖅᑎᑦᑎᕙᒡᓗᑎᒃ ᐃᑲᔪᖅᑐᐃᔪᒥᒃ ᑲᑎᒪᔨᕋᓛᑦ 
ᐊᐅᓚᓂᕆᔭᖓᓐᓄᑦ ᑐᕌᒐᕆᔭᖏᑦ ᐊᓂᒍᕈᓐᓇᖁᓪᓗᒋᑦ; ᓇᖏᕐᕕᒃ ᑲᑎᒪᔨᕋᓛᓄᑦ ᑐᓴᒐᒃᓴᖏᓐᓂᒃ 
ᑐᓴᖅᑎᑦᑎᔪᓐᓇᖁᓪᓗᒋᑦ ᒫᓐᓇ ᐱᔾᔪᑕᐅᓲᓂᒃ ᐱᕋᔭᒃᑕᐅᓯᒪᔪᓄᑦ ᓄᓇᖏᓐᓂᒃ ᑭᒡᒐᖅᑐᐃᕝᕕᒋᔭᖏᓐᓂᒃ 
ᐅᖃᐅᓯᖃᖅᐸᒡᓗᑎᒡᓗ ᖃᓄᐃᓕᐅᕈᑕᐅᔪᒪᔪᓂᒃ ᐃᑲᔪᕐᓗᒋᑦ ᐱᔾᔪᑕᐅᔪᑦ ᓴᖅᑭᑕᐅᔪᓐᓇᖁᓪᓗᒋᑦ. 

 
ᐱᕋᔭᒃᑕᐅᔪᕕᓃᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᖕᒧᑦ ᑐᒃᓯᕋᖅᑐᑦ − ᐊᐅᓚᑦᑎᔨ ᐃᑲᔪᖃᑦᑕᖅᐳᖅ ᐃᓄᖕᓂᒃ 
ᐊᒻᒪ ᒐᕙᒪᒃᑯᓐᓅᙱᑦᑐᖅ ᑲᑐᔾᔨᖃᑎᒌᑦ ᓴᖅᑭᑦᑎᖁᓪᓗᒋᑦ ᐊᑑᑎᖃᑦᑎᐊᖅᑐᓂᒃ ᐱᓕᕆᐊᓂᒃ 
ᐃᑲᔪᖅᑐᐃᔾᔪᑕᐅᔪᓐᓇᖅᑐᓂᒃ ᒪᒥᓴᖅᐸᓪᓕᐊᔪᓄᑦ ᐱᔪᓐᓇᕐᓂᖅᑖᖅᑎᓪᓗᒋᓪᓗ ᐱᕋᔭᒃᑕᐅᔪᕕᓃᑦ.  
ᐃᑲᔪᖃᑦᑕᕐᒥᔪᖅ ᑐᒃᓯᕋᖅᑐᓂᒃ ᑐᒃᓯᕋᐅᓯᐅᕐᓂᕐᒥᒃ ᐊᒻᒪ ᐅᓂᒃᑳᓕᐅᕐᓂᕐᒥᒃ. 

 
ᐃᓄᖕᓄᑦ ᐅᔾᔨᕆᔭᐅᑎᑦᑎᓂᖅ − ᐊᐅᓚᑦᑎᔨ ᐱᓕᕆᐊᖑᕙᓪᓕᐊᔪᒪᔪᓂᒃ ᐋᖅᑭᒃᓱᐃᕙᒡᓗᓂ ᐊᒃᑐᐃᔾᔪᑕᐅᓲᓂᒃ 
ᐱᕋᔭᒃᑕᐅᓯᒪᔪᓄᑦ ᐊᒻᒪ ᐃᑲᔪᖅᑐᐃᕙᒡᓗᑎᒃ ᐊᑐᐃᓐᓇᐅᔪᓂᒃ ᓄᓇᓕᖕᓂ. 

 
 

 
 

2018/2019 ᐊᕐᕌᒍᒥ, ᐊᐅᓚᑦᑎᔨ ᐊᑐᓕᖅᑎᑦᑎᓚᐅᖅᓯᒪᕗᖅ ᖃᔅᓯᑲᓪᓚᖕᓂᒃ ᐊᓯᔾᔨᖅᑕᐅᔪᓂᒃ ᑐᒃᓯᕋᐅᑎᑦ 
ᐱᓕᕆᐊᖑᔪᓂᒃ ᐃᓯᖅᑕᐅᔪᓐᓇᕐᓂᖅᓴᐅᖁᓪᓗᒍ ᑐᒃᓯᕋᖅᑐᓄᑦ. ᓄᑖᖑᓪᓗᑎᒃ ᑎᑎᕋᖅᓯᒪᕙᒌᖅᑐᑦ ᐋᖅᑭᒃᑕᐅᓚᐅᖅᐳᑦ 
ᐃᑲᔫᑎᒃᓴᐅᓪᓗᑎᒃ ᑐᒃᓯᕋᖅᑐᓄᑦ ᑐᒃᓯᕋᐅᓯᐅᖅᑐᓂᒃ ᐊᒻᒪ ᐅᓂᒃᑳᓕᐅᖅᑐᓂᒃ. 
ᑐᑭᓕᐅᖅᑕᐅᓂᐊᖅᑐᑦ ᑖᒃᑯᐊ ᑎᑎᕋᖅᑕᐅᕙᓪᓕᐊᔪᑦ ᐱᓕᕆᐊᖑᐃᓐᓇᖅᐳᑦ. ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎᓄᑦ 
ᑎᑎᕋᖅᓯᒪᕙᒌᖅᑐᑦ ᐋᖅᑭᒋᐊᖅᑕᐅᑦᑎᐊᓚᐅᖅᐳᖅ, ᐃᑲᔪᖅᓱᖅᑕᐅᓪᓗᑎᒃ ᐱᓕᕆᕝᕕᖕᒥ ᒪᓕᒐᓕᕆᔨᒃᑯᓐᓂ 
ᐱᖁᔭᕐᔪᐊᓕᕆᔨᒃᑯᓐᓂᓪᓗ. 

 
 
 
 
 

ᐱᕋᔭᒃᑕᕕᓃᑦ ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᑦ 

ᐱᕋᔭᒃᑕᐅᓯᒪᔪᑦ ᐱᔨᑦᑎᕋᖅᑕᐅᔭᕆᐊᓕᖕᓄᑦ ᐊᐅᓚᑦᑎᔨ 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ 2018/19−ᒥ 

   ᖁᓕᑦ ᐱᓕᕆᐊᒃᓴᑦ ᐊᖏᖅᑕᐅᓚᐅᖅᐳᑦ ᑮᓇᐅᔭᖃᖅᑎᑕᐅᓚᐅᖅᐳᓪᓗ ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎᒃᑯᑦ: 
 

ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᖕᒧᑦ ᐱᓕᕆᐊᑦ 2018/19-ᒧᑦ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 
 

ᑲᑐᔾᔨᖃᑎᒌᑦ/ 
ᓄᓇᓕᒃ ᐱᓕᕆᐊᖅ/ᓇᓗᓇᐃᖅᓯᒪᓂᖓ 

ᐊᖏᖅᑕᐅᔪᖅ 
CA 

2018/19  

ᑮᓇᐅᔭᒃᓴᑦ 
ᐃᓕᐅᖅᑲᖅᑕᐅᓂ

ᑯᑦ 
ᐊᑭᓕᐊᓂᒃᑕᐅᓂ
ᖏᑦ 2018/19-ᒥ 

ᑲᑎᖦᖢᒋᑦ 
ᑮᓇᐅᔭᑦ 

ᐊᑭᓕᐅᑕᐅᓂᑯᕕ
ᓃᑦ ᐱᓕᕆᐊᓄᑦ 

ᕿᓯᓕᕆᓂᖅ, 
ᐃᒃᐱᐊᕐᔪᖕᒥ  

ᐃᓕᓴᐃᔨᒋᔭᐅᔪᑦ ᑲᑎᖅᓱᐃᖃᑦᑕᓚᐅᖅᐳᑦ 
ᐃᓅᓯᓕᕆᓂᕐᒥᒃ ᖃᐅᔨᒪᔭᐅᔪᒥᒃ 
ᓅᑎᑦᑎᓂᐊᕐᓗᓂ ᐱᓕᕆᐊᕐᒧᑦ − 

ᐱᖅᑯᓯᕆᔭᐅᔪᖅᑎᒍᑦ ᕿᓯᓕᕆᔪᓐᓇᕐᓂᕐᒧᑦ 

$ 11,000.00 $     0.00 $   5,500.00 

ᐊᓐᓇᐅᒪᒐᓲᑎ, 
ᐸᖕᓂᖅᑑᖅ  

ᐅᑯᐊ ᐱᓕᕆᔪᑦ ᓴᖅᑭᑦᑎᓲᖑᕗᑦ 
ᐊᑦᑕᕐᓇᙱᑦᑐᒥᒃ ᐃᓂᖃᖅᑎᑦᑎᓪᓗᑎᒃ 

ᐱᕋᔭᒃᑕᐅᓯᒪᔪᓄᑦ ᐊᕐᓇᓄᑦ 
ᐃᓕᓴᖅᑕᐅᖁᓪᓗᒋᑦ ᐊᔪᕈᓐᓃᕈᓐᓇᖅᑕᖏᓐᓂᒃ 
− ᔭᐸᓕᐅᕐᓂᕐᒥᒃ, ᓂᕈᒥᐊᒐᓕᐅᕐᓂᕐᒥᒃ ᐊᒻᒪ 

ᐳᐊᔨᓂᕐᒥᒃ.    

 
$15,000.00  

 
$     0.00 $   7,500.00 

ᐃᓕᑕᖅᓯᓂᖅ − 
ᓄᓇᕘᒥ 

ᐅᖃᐅᓯᓕᕆᓂᕐᒧᑦ 
ᑲᑎᒪᔩᑦ 

ᑲᖏᖅᖠᓂᖅ 

ᐃᑲᔪᖅᑐᐃᔾᔪᑎᒃᓴᑦ ᐊᕐᓇᓄᑦ 
ᐱᕋᔭᒃᑕᐅᓯᒪᔪᓄᑦ ᓴᖅᑭᑦᑎᔪᓐᓇᖁᓪᓗᒋᑦ 

ᒥᖅᓱᕐᓂᕐᒥᒃ ᓴᖅᑭᑦᑎᖁᓪᓗᒋᑦ ᓯᓚᒥᓯᐅᑎᓂᒃ 
ᐊᓐᓄᕋᔾᔨᐅᖅᑐᓂᒃ ᐃᖕᒥᖕᓄᑦ 
ᐊᒻᒪ/ᐅᕝᕙᓘᓐᓃᑦ ᐃᓚᒥᓄᑦ.  

$15,000.00 $     0.00 $   7,500.00   

ᑲᑕᐅᔭᖅ 
ᑲᑐᔾᔨᖃᑎᒌᑦ 
ᑲᖏᖅᖠᓂᖅ  

ᐅᓇ ᐱᓕᕆᐊᖅ ᑲᒪᒋᔭᖃᓚᐅᖅᐳᖅ 
ᐃᑲᔪᖅᑐᐃᓂᕐᒥᒃ ᐊᒻᒪ 

ᐱᔪᓐᓇᕐᓂᖅᑖᖅᑎᑦᑎᓂᕐᒥᒃ ᐊᕐᓇᓂᒃ 
ᐱᓕᕆᖃᑕᐅᔪᓂᒃ ᐊᐃᑉᐸᕇᑦ 

ᐋᓐᓂᖅᑎᕆᖃᑦᑕᐅᑎᖃᑦᑕᖅᑐᓂᒃ 
ᐱᓕᕆᐊᒃᑯᑦ.  

$ 5,000.00  $ 2,500.00 $   2,500.00 

ᑭᙵᕐᓂ 
ᖁᙱᐊᖅᑎᑦᑎᓲᑦ 

(KPAC)  
ᑭᙵᐃᑦ   

ᐃᑲᔪᖅᖢᒋᑦ ᒪᒃᑯᒃᑐᑦ ᖃᐅᔨᑎᖦᖢᒋᑦ 
ᐊᔪᙱᓐᓂᖏᑦ ᓴᖅᑭᑉᐸᒡᓗᒋᑦ 

ᐃᓱᒪᒋᔭᒃᓴᑦᑎᐊᕙᓪᓗ ᖁᙱᐊᖅᑎᑦᑎᓂᒃᑯᑦ; 
ᐱᕋᔭᒃᑕᐅᖃᑦᑕᖅᑐᑦ ᐅᔾᔨᕈᓱᖁᓪᓗᒋᑦ 

ᖃᓄᐃᓕᐅᕈᓐᓇᕐᓂᖏᓐᓂᒃ  

$15,000.00 $     0.00 $   7,500.00   

ᐊᕚᓚᕿᐊᑦ 
ᒪᓕᒐᓕᕆᔨᒃᑯᑦ 
ᑲᑎᒪᔨᕋᓛᑦ 
 ᐃᒡᓗᓕᒃ 

 
ᐅᓇ ᐱᓕᕆᐊᖅ ᑐᕌᒐᖃᖅᑐᖅ 

ᐃᓕᓐᓂᐊᖅᑎᑕᐅᖁᓪᓗᒋᑦ ᓄᓇᖅᑲᑎᒌᑦ 
ᐱᔨᑦᑎᕋᕈᑕᐅᕙᒃᑐᓂᒃ ᓄᓇᓕᖕᓄᑦ ᒫᓐᓇ 
ᐊᑐᐃᓐᓇᕈᖅᑎᑕᐅᓲᓂᒃ ᐱᕋᔭᒃᑕᐅᓯᒪᔪᓄᑦ.  

$ 3,525.00 $     0.00 $ 1,762.50 

ᐊᕐᓇᓄᑦ 
ᐃᑲᔪᖅᑕᐅᕕᒃ 

ᑭᒻᒥᕈᒻᒥ   

ᐊᕐᓇᓄᑦ ᓂᕕᐊᖅᓵᓄᓪᓗ ᐃᑲᔪᖅᑕᐅᕝᕕᒃ 
ᓇᓗᓇᐃᖅᓯᖃᑦᑕᖅᐳᑦ ᐱᓂᕐᓗᒃᑕᐅᔪᓂᒃ 

ᐊᑦᑕᕐᓇᖅᑐᒦᑦᑐᓂᒡᓘᓐᓃᑦ 
ᐱᓂᕐᓗᒃᑕᐅᑐᐃᓐᓇᕆᐊᓕᖕᓂᒃ, ᓲᕐᓗ 

ᖁᓄᔪᕐᓂᐊᖅᑕᐅᓂᒃᑯᑦ, ᐃᒃᐱᖕᓂᕐᓇᖅᑐᒃᑯᑦ, 
ᐅᖃᐅᓯᒃᑯᑦ, ᐃᓱᒪᒃᑯᑦ ᐊᒻᒪ 

ᐋᓐᓂᖅᑎᖅᑕᐅᓂᒃᑯᑦ. 

 
$10,000.00 

 
$5,000.00 $   5,000.00 

ᑐᓴᐅᒪᖃᑎᒌᖕᓂᖅ 
ᐃᓕᖅᑯᓯᒃᑯᑦ 

ᖃᐅᔨᒪᔭᐅᔪᓂᒃ   
ᐊᐅᓱᐃᑦᑐᖅ   

ᓄᓇᒥᒃ ᐊᐅᓪᓛᖅᓯᒪᑎᑕᐅᓪᓗᑎᒃ 
ᐱᓕᕆᑎᑕᐅᔪᑦ ᐃᓚᖃᖅᐳᖅ 

ᐃᓅᓯᓕᕆᔭᐅᕙᒃᖢᑎᒃ, ᐱᓕᕆᔾᔪᓯᖏᓐᓂᒃ 
ᐊᔪᕈᓐᓃᖅᓴᖅᐸᒡᓗᑎᒃ ᐱᓕᕆᓪᓚᑦᑖᕐᓗᑎᒡᓗ 
ᐱᓕᒻᒪᒃᓴᖃᑕᐅᕙᒡᓗᑎᒃ ᑐᕌᖓᑎᑕᐅᔪᓂᒃ 

ᐊᖑᑎᓄᑦ ᓄᑲᑉᐱᐊᓄᓪᓗ   

$ 10,704.00 $ 5,352.00 $   5,352.00 

ᐊᖑᑏᑦ 
ᑲᑐᔾᔨᖃᑎᒌᖏᑦ  

ᑕᓗᕐᔪᐊᖅ  

ᓄᓇᒥᒃ ᐊᐅᓪᓛᖅᓯᒪᑎᑕᐅᓪᓗᑎᒃ 
ᐱᓕᕆᑎᑕᐅᔪᑦ ᐃᓚᖃᖅᐳᖅ 

ᐃᓅᓯᓕᕆᔭᐅᕙᒃᖢᑎᒃ, ᐱᓕᕆᔾᔪᓯᖏᓐᓂᒃ 
ᐊᔪᕈᓐᓃᖅᓴᖅᐸᒡᓗᑎᒃ ᐱᓕᕆᓪᓚᑦᑖᕐᓗᑎᒡᓗ 

$14,600.00 $     0.00 $     0.00 

ᐱᓕᒻᒪᒃᓴᖃᑕᐅᕙᒡᓗᑎᒃ ᑐᕌᖓᑎᑕᐅᔪᓂᒃ 
ᐊᖑᑎᓄᑦ ᓄᑲᑉᐱᐊᓄᓪᓗ  

ᐊᕐᓇᑦ 
ᐃᕼᐅᐊᖁᓕᒃᕼᐃᓐᓄ

ᑦ ᖁᕐᓗᖅᑐᒥ  

ᐃᑲᔪᖅᓱᕐᓗᒋᑦ ᐋᓐᓂᖅᓱᖅᑕᐅᖃᑦᑕᖅᑐᑦ − 
ᐊᑐᐃᓐᓇᕈᕐᕕᒋᓗᒋᑦ ᐊᑦᑕᕐᓇᙱᑦᑐᓂᒃ, 
ᐃᑲᔪᖅᓱᐃᔪᓂᒃ, ᐊᕙᑖᓃᑦᑐᑦ 
ᑐᓴᐅᒪᔭᐅᑦᑎᐊᕐᓗᑎᒃ ᐊᑐᐃᓐᓇᕈᖅᑎᓪᓗᒋᑦ 
ᑭᖑᓂᐊᒍᑦ ᑲᒪᒋᔭᐅᔾᔪᑎᑦ 
ᐱᓕᕆᐊᖑᒃᑲᓐᓂᖅᐸᒡᓗᑎᓪᓗ ᐱᕋᔭᒃᑕᐅᓯᒪᔪᑦ.  

$15,000 $     0.00 $   7,500.00   

     

   $ 
12,852.00 

$ 
50,114.50 

     
 
*ᑲᑎᖦᖢᒋᑦ $ 50,114.50 ᑮᓇᐅᔭᒃᓴᐅᓪᓗᑎᒃ ᑐᓂᐅᖅᑲᐅᑕᐅᓚᐅᖅᐳᑦ ᐱᓕᕆᐊᓄᑦ 2018/19-ᒥ. 
  $12,852.00 ᐊᑭᓕᐊᓂᒃᑕᐅᓚᐅᖅᖢᓂ 2018/19-ᒥ $37,262.50-ᓗ ᐊᑭᓕᐊᓂᒃᑕᐅᓚᐅᕆᓪᓗᓂ 2019/20−ᒥ. 
 
 
 

 
 

 
 

ᐱᓕᕆᐊᖑᓇᓱᒃᑲᓗᐊᖅᖢᓂ ᐅᖓᕙᕆᐊᖅᑕᐅᖃᑦᑕᕆᐊᖃᓚᐅᕐᒪᑦ ᑎᒃᑯᐊᖅᓯᓂᐊᖅᑎᓪᓗᒋᑦ ᐱᕋᔭᒃᑕᐅᓯᒪᔪᑦ 
ᐃᑲᔪᖅᑕᐅᖁᓪᓗᒋᑦ ᑲᑎᒪᔨᕋᓛᓄᑦ ᐃᖅᑲᓇᐃᔭᖅᑎᑦ ᐱᔾᔪᑕᐅᓪᓗᑎᒃ 2017/2018−ᒥ. ᑭᓯᐊᓂ, ᐊᐅᓚᑦᑎᔨ 
ᐱᕕᖃᕈᓐᓇᓚᐅᖅᐳᖅ ᕿᒥᕐᕈᓗᓂ ᓄᑖᙳᕆᐊᖅᑎᑦᑎᓗᓂᓗ ᐱᓕᕆᐊᕐᒧᑦ ᐱᓕᕆᔾᔪᓯᕐᓂᒃ. 
ᓄᓇᓕᖕᓂ ᒪᓕᒐᓕᕆᔨᒃᑯᑦ ᓂᕆᐅᒋᔭᖃᓲᖑᕗᑦ ᐊᒃᓱᕈᕐᓇᖅᑐᓂᒃ ᐱᑎᑕᐅᓂᐊᖅᑎᓪᓗᒋᑦ ᓄᓇᕗᒻᒥ ᐱᕋᔭᒡᕕᐅᓯᒪᔪᑦ 
ᐃᑲᔪᖅᑕᐅᔾᔪᑎᒃᓴᖏᓐᓄᑦ ᑮᓇᐅᔭᓂᒃ. ᓄᓇᕗᒻᒥ ᐱᕋᔭᒡᕕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓄᒃ ᑮᓇᐅᔭᖃᕐᕕᒃ 
ᑮᓇᐅᔭᖅᑖᓲᖑᕗᑦ ᐃᓚᒋᐊᕈᑎᓂᒃ ᓄᓇᕗᒻᒥ ᐃᖅᑲᖅᑐᐃᕕᒃᑯᓐᓂ ᓯᐊᒻᒪᒃᑎᖅᑕᐅᔪᒃᓴᓂᒃ ᓄᓇᓕᖕᓄᑦ ᑐᙵᕕᓕᖕᓄᑦ 
ᐱᓕᕆᐊᖑᕙᓪᓕᐊᔪᒪᔪᓂᒃ. ᑭᓯᐊᓂ, ᖃᖓᑦᑎᐊᖅ ᐊᓯᔾᔨᖅᑕᐅᓚᐅᖅᑐᑦ ᐱᖁᔭᒃᓴᖅ C-75 
ᐊᒃᑐᐃᔾᔪᑕᐅᑐᐃᓐᓇᕆᐊᖃᕐᒪᑦ ᐃᖅᑲᖅᑐᐃᔨᐅᑉ ᐃᓱᒪᓕᐊᕆᔭᖏᓐᓂᒃ ᐊᒻᒪᒃᑲᓐᓂᖅ, ᐊᒃᑐᐃᔾᔪᑕᐅᔪᓐᓇᖅᑐᑦ 
ᑮᓇᐅᔭᓄᑦ ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᑮᓇᐅᔭᖃᕐᕕᖕᒥ ᐱᔭᐅᓲᑦ ᐃᓚᒋᐊᕈᑎᓄᑦ. 
ᓄᓇᓕᖕᓂ ᒪᓕᒐᓕᕆᔨᒃᑯᑦ ᐅᒃᐱᕈᓱᖕᒪᑕ ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᑮᓇᐅᔭᖃᕐᕕᒃ 
ᑲᔪᓯᑎᒐᒃᓴᐅᙱᓐᓂᖓᓂᒃ ᐊᑯᓂ ᐊᐅᓚᓇᔭᕐᓂᖓᓄᓪᓗ ᐅᑭᐅᓕᒫᖑᙱᑦᑐᖅ ᐊᓯᐊᒎᖓᔪᓂᒃ ᑮᓇᐅᔭᓂᒃ 
ᐊᑐᐃᓐᓇᕈᕐᕕᐅᙱᑉᐸᑕ ᓄᓇᕗᒥᐅᑦ.  
 

 

 
 

ᐱᕋᔭᒃᑕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᑮᓇᐅᔭᖃᕐᕕᒃ ᓄᖅᑲᖓᑎᑕᐅᑲᓚᐅᕐᒪᑦ ᑭᓯᐊᓂ ᑲᓇᑕᐅᑉ 
ᒪᓕᒐᓕᐅᕐᕕᒡᔪᐊᖓᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐃᓱᒪᓕᐅᕆᒃᐸᑕ ᐱᓕᕆᐊᒃᓴᖅ ᑮᓇᐅᔭᑎᒍᑦ 
ᐃᑲᔪᖅᑕᐅᒃᑲᓐᓂᕋᔭᕐᒪᖔᑦ. ᖃᐅᔨᓇᓱᐃᓐᓇᖃᑦᑕᖅᑐᒍᑦ ᐊᓯᔾᔨᒐᒃᓴᐅᔪᓂᒃ ᐱᕕᒃᓴᕆᔭᐅᔪᓐᓇᖅᑐᓂᒃ 
ᑮᓇᐅᔭᖅᓯᐅᕈᑎᓗᒋᑦ ᐱᕋᔭᒡᕕᐅᓯᒪᔪᑦ ᐃᑲᔪᖅᑕᐅᔾᔪᑎᒃᓴᖏᓐᓄᑦ ᑮᓇᐅᔭᓂᒃ. 
 

 

 
 

ᐊᒃᓱᕈᕐᓇᖅᑐᑦ  

ᓯᕗᓂᒃᓴᒥ ᖃᓄᐃᓕᐅᖅᑕᐅᔪᒫᖅᑐᑦ 

ᐱᕋᔭᒃᑕᐅᔪᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ − ᑮᓇᐅᔭᓕᕆᔾᔪᑎᑦ ᐅᓂᒃᑳᑦ 2018-2019 

ᑕᑯᓗᒍ ᐅᐃᒍᖓ A 
 
 

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᑐᕌᖓᔪᖅ   

ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐱᓕᕆᐊᖅ ᖃᐅᔨᒪᔭᐅᔪᖅ ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᑲᒪᒋᔭᐅᔾᔪᑎᓄᑦ 
ᐱᓕᕆᐊᖑᓂᖓᓂᒃ. ᐱᓕᕆᐊᑉ ᐊᑎᖓ ᐊᓯᔾᔨᖅᑕᐅᓯᒪᓕᖅᑐᖅ ᐊᒃᑐᐊᓂᖃᕐᓂᖓᓄᑦ ᑮᓇᐅᔭᖅᑖᕐᕕᐅᕙᒃᑐᓂᒃ 
ᐱᓕᕆᐊᒃᓴᕆᔭᐅᓂᖓᓄᑦ. ᓄᓇᕗᒻᒥ ᐱᕋᔭᒃᑕᐅᔪᓄᑦ ᐱᓕᒻᒪᒃᓴᖅᑎᑦᑎᓂᕐᒧᑦ ᐱᓕᕆᐊᕐᒧᑦ ᐱᓕᕆᐊᒃᓴᑦ 
ᐱᕚᓪᓕᖅᑎᑕᐅᖁᓪᓗᒋᑦ ᐃᑲᔪᖅᑐᐃᔾᔪᓯᑦ ᐱᔨᑦᑎᕋᐅᑎᓪᓗ ᐱᕋᔭᒃᑕᐅᓯᒪᔪᓄᑦ ᓄᓇᕗᒻᒥ ᐊᑐᐃᓐᓇᕈᕐᕕᐅᕙᒡᓗᑎᒃ 
ᑲᑐᔾᔨᖃᑎᒌᖕᓂᒃᑯᑦ ᐱᓕᕆᖃᑎᒌᒃᑎᒍᑦ ᐊᓯᖏᓐᓂᒃ ᒐᕙᒪᒃᑯᑦ ᐊᒻᒪ ᒐᕙᒪᒃᑯᓐᓅᙱᑦᑐᖅ ᑎᒥᒋᔭᐅᔪᓂᒃ. 
 

 

ᐱᓕᒻᒪᒃᓴᖅᑕᐅᓗᑎᒃ ᐱᓕᕆᐊᖑᔪᒃᓴᑦ ᐱᕋᔭᒃᑕᐅᓯᒪᔪᑦ ᐱᔨᑦᑎᕋᐅᑎᓄᑦ ᐊᐅᓚᑕᐅᓲᖑᕗᑦ ᐱᕋᔭᒃᑕᐅᓯᒪᔪᑦ ᑲᒪᒋᔭᐅᔾᔪᑎᑦ 
ᐱᓕᕆᐊᒃᑯᑦ ᓄᓇᓕᖕᓂ ᒪᓕᒐᓕᕆᔨᒃᑯᓐᓂ, ᓄᓇᕗᑦ ᒐᕙᒪᒃᑯᑦ ᒪᓕᒐᓕᕆᔨᒃᑯᓐᓂ. ᐅᓇ ᐱᓕᕆᐊᖅ ᑮᓇᐅᔭᑎᒍᑦ 
ᐃᑲᔪᖅᑕᐅᔪᖅ ᐅᑭᐅᓄᑦ ᑕᓪᓕᒪᓄᑦ ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᓱᓕᕝᕕᒃᓴᐅᑎᖃᖅᖢᓂ 
ᒫᑦᓯ 31, 2021−ᒥ. ᐱᓕᕆᐊᒃᓴᖃᖅᐳᑦ ᐱᕚᓪᓕᖅᑎᑕᐅᖁᓪᓗᒍ ᖃᐅᔨᒪᓂᕆᔭᐅᔪᖅ ᐊᒻᒪ ᐱᐅᓂᕆᔭᐅᔪᖅ 
ᐃᑲᔪᖅᓱᐃᔾᔪᑎᓂᒃ ᐱᔨᑦᑎᕋᐅᑎᓂᒡᓗ ᐃᓕᖅᑯᓯᕆᔭᐅᔪᒃᑯᑦ ᐅᔾᔨᕐᓇᕐᓂᓕᖕᓂᒃ ᐊᑦᑕᕐᓇᙱᑦᑐᓂᒡᓗ ᐱᕋᔭᒃᑕᐅᓯᒪᔪᓄᑦ 
ᓄᓇᕗᒻᒥ, ᒥᒃᖠᒋᐊᖅᑎᑕᐅᓗᑎᒡᓗ ᐱᕋᔭᒃᑕᐅᓂᒃᑯᑦ ᐋᓐᓂᕈᑕᐅᓯᒪᔪᑦ. ᐃᓄᒋᐊᑦ ᑐᕌᖓᕝᕕᐅᔪᑦ ᐱᓕᒻᒪᒃᓴᕐᓂᕐᒧᑦ 
ᐱᓕᕆᐊᒃᑯᑦ ᐃᓚᖃᖅᐳᑦ ᑭᓯᐊᓂ ᑭᒡᓕᖃᙱᑦᑐᑦ ᐃᖅᑲᓇᐃᔭᖅᑎᓄᑦ ᐅᐸᒃᑕᐅᖅᑳᖅᐸᒃᑐᓄᑦ, ᐱᕋᔭᒃᑕᐅᓯᒪᔪᑦ 
ᐱᔨᑦᑎᕋᖅᑎᓄᑦ ᐊᒻᒪ ᐊᑭᓕᖅᑕᐅᙱᖦᖢᑎᒃ ᐱᓕᕆᖃᑕᐅᔪᓄᑦ. 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ  

ᐱᓕᒻᒪᒃᓴᐅᑎᒃᓴᑦ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᓄᑦ  
ᒪᕐᕉᒃ ᐃᖅᑲᓇᐃᔭᓕᓵᖃᑕᐅᓚᐅᖅᑑᒃ ᐃᓚᐅᓚᐅᖅᐳᑦ ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᐱᔨᑦᑎᕋᖅᑎᓄᑦ 2018/19-ᒥ (ᓄᕕᐱᕆ 
2018) ᐊᐃᓯᒪᔪᐃᓐᓇᐅᓪᓗᑎᒃ ᐱᓕᒻᒪᒃᓴᖃᑕᐅᓚᐅᖅᐳᑦ ᐊᑐᖅᖢᑎᒃ ᐊᕐᕕᓂᓕᖕᓂᒃ ᐱᓕᕆᐊᒃᓴᓂᒃ ᐱᔭᕆᐊᖃᓪᓚᕆᒃᑐᑦ 
ᐊᔪᖅᑕᐅᙱᑦᑐᓄᑦ ᐅᑭᐅᖅᑕᖅᑐᒥ ᐱᕋᔭᒃᑕᐅᓯᒪᔪᑦ ᐱᔨᑦᑎᕋᖅᑎᓄᑦ ᐃᓚᒋᔭᐅᓗᓂ ᑐᑭᓯᑎᑕᐅᕚᓪᓕᕈᑎᖏᓐᓄᑦ. 
ᐱᓕᒻᒪᒃᓴᕐᓂᖅ ᐱᒋᐊᖅᑎᑕᐅᓚᐅᖅᐳᖅ ᓄᓇᕘᓕᒫᒥ ᐱᓕᕆᔨᐅᖃᑎᒌᓄᑦ ᐱᕋᔭᒃᑕᐅᓯᒪᔪᑦ ᐱᔨᑦᑎᕋᖅᑎᓄᑦ ᐊᐃᑦᑑᓯᐊᓄᑦ 
ᑲᓇᑕᒥ ᐊᑐᐊᒐᓕᕆᔨᒃᑯᓐᓂ ᐱᕋᔭᒃᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᑕᒪᕐᒥᒃ ᐃᖅᑲᓇᐃᔭᖅᑎᑦ ᐱᓕᒻᒪᒃᓴᖅᑕᖏᓐᓂᒃ 
ᐊᓂᒍᐃᔪᐃᓐᓇᐅᓚᐅᖅᐳᑦ ᑕᖅᑭᑦ ᐱᖓᓱᓂᒃ ᐱᒋᐊᕐᕕᒋᓚᐅᖅᑕᖏᓐᓂ. ᐱᓕᒻᒪᒃᓴᖅᑎᓪᓗᒋᑦ ᑲᒪᒋᔭᐅᓲᖑᓪᓗᑎᒃ ᑐᙵᕕᖏᑦ 
ᐊᔪᖅᑕᐅᒋᐊᖃᙱᑦᑐᑦ ᐃᑲᔪᖅᑐᐃᔾᔪᑕᐅᓂᐊᖅᑐᑦ ᐱᓕᕆᐊᕆᔭᐅᔪᓄᑦ ᐱᕋᔭᒃᑕᐅᓯᒪᔪᑦ ᐊᑐᕐᓗᑎᒃ ᐊᒃᓱᕈᕐᓇᖅᑐᒃᑰᓗᐊᖅᑐᑦ 
ᑐᓴᖅᑕᐅᕙᓪᓕᐊᔪᑦ ᐱᓕᕆᔾᔪᑕᐅᑲᑕᒡᓗᑎᒃ.     
 
ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᐃᓚᐅᓚᐅᖅᐳᖅ ᖃᐅᔨᒪᔭᒥᓂᒃ ᖃᐅᔨᖃᑦᑕᐅᑎᔪᓂᒃ ᑲᒪᒋᔭᐅᓪᓗᓂ ᐊᑐᐊᒐᓕᕆᔨᒃᑯᓐᓂ 
ᐱᕋᔭᒃᑕᐅᓯᒪᔪᑦ ᐱᔾᔪᑎᒋᓪᓗᒋᑦ ᑲᓇᑕᒥ ᐃᖅᑲᖅᑐᐃᕕᓕᕆᔨᒃᑯᓐᓂ ᐃᓚᐅᔪᖃᖅᑎᓪᓗᒍ ᐃᓐᓇᕐᓂᒃ ᐱᕋᔭᒃᑕᐅᓯᒪᔪᓂᒃ 
ᐋᖅᑭᖃᑎᒌᖕᓂᕐᒧᑦ ᑐᕌᖓᔪᑦ ᐃᖅᑲᖅᑐᐃᕕᓕᕆᓂᕐᒥ ᐱᕋᔭᒃᑐᓕᕆᓂᕐᒥ ᐱᓕᕆᔾᔪᓯᕐᓂᒃ. ᖃᐅᔨᒪᔭᖏᓐᓂᒃ 
ᖃᐅᔨᖃᑦᑕᐅᑎᑎᓪᓗᒋᑦ ᐱᓕᕆᐊᖑᓚᐅᖅᓯᒪᕗᖅ ᒑᑎᓅᒥ ᕕᕗᐊᕆ 5, 2019−ᖑᑎᓪᓗᒍ. ᖃᐅᔨᒪᔭᒥᓂᒃ 
ᖃᐅᔨᖃᑦᑕᐅᑎᑎᓪᓗᒋᑦ ᐱᕕᖃᕈᑎᑦᑎᐊᕙᐅᓚᐅᖅᐳᖅ ᖃᐅᔨᖃᑦᑕᐅᑎᓪᓗᑎᒃ ᐱᐅᔪᓂᒃ ᐊᔪᕈᓐᓃᖅᓴᐅᑎᒋᕙᒃᑕᒥᓂᒃ, 
ᖃᐅᔨᖃᑦᑕᖅᓯᒪᔭᖏᓐᓂᒃ ᐊᒻᒪ ᐊᒃᓱᕉᑎᒋᖃᑦᑕᖅᑕᖏᓐᓂᒃ ᐱᔾᔪᑎᖃᖅᖢᑎᒃ ᐱᕋᔭᒃᑕᐅᓯᒪᔪᑦ ᐃᓚᐅᑎᓪᓗᒋᑦ 
ᐊᑦᑕᕐᓇᖅᑐᒃᑰᙱᓪᓗᑎᒡᓗ ᐃᓚᐅᑎᓪᓗᒋᑦ ᐋᖅᑭᖃᑎᒌᖕᓂᕐᒧᑦ ᑐᕌᖓᔪᑦ ᐃᖅᑲᖅᑐᐃᕕᓕᕆᓂᕐᒥ 
ᐃᑲᔪᖅᑐᐃᑦᑎᐊᕐᓂᖅᓴᐅᖁᓪᓗᒋᑦ ᐃᓚᐅᓂᕆᔭᖏᓐᓂᒃ, ᐱᔨᑦᑎᕋᖅᑕᐅᑦᑎᐊᕐᓗᑎᒡᓗ, ᐱᕋᔭᒃᑕᐅᓯᒪᔪᑦ. ᐃᓚᐅᔪᑦ 

ᐱᕋᔭᒃᑕᐅᓯᒪᔪᑦ ᐱᓕᒻᒪᒃᓴᖅᑎᑕᐅᓂᖏᓐᓄᑦ ᐱᓕᕆᐊᖅ 

ᐱᕕᖃᓚᐅᖅᐳᑦ ᓇᓗᓇᐃᖅᓯᔪᓐᓇᖅᖢᑎᒃ ᖃᐅᔨᖃᑦᑕᐅᑎᔪᓐᓇᖅᖢᑎᒡᓗ ᑐᙵᕕᒃᓴᓂᒃ, ᐱᓕᕆᔾᔪᓯᕐᓂᒃ ᐊᒻᒪ 
ᐱᐅᓯᕆᔭᐅᔪᓂᒃ ᑲᓇᑕᓕᒫᒥ ᐃᓚᓕᐅᔾᔨᓯᒪᔪᓂᒃ ᐱᕋᔭᒃᑕᐅᓯᒪᔪᑦ ᐃᓚᐅᔪᓐᓇᕐᓗᑎᒃ ᐋᖅᑭᖃᑎᒌᖕᓂᕐᒧᑦ ᑐᕌᖓᔪᑦ 
ᐃᖅᑲᖅᑐᐃᕕᓕᕆᓂᕐᒥ. 
 
ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᐊᑎᓕᐅᖅᑕᐅᖃᑕᐅᓯᒪᓚᐅᖅᐳᖅ ᓇᓗᓇᐃᖅᑕᐅᓯᒪᔪᑦ ᐱᓕᒻᒪᒃᓴᖅᑕᐅᒋᐊᓕᖕᓂᒃ 
ᐊᑐᕆᐊᖃᓪᓚᕆᖕᓂᕋᖅᑕᐅᓪᓗᓂ ᐃᖅᑲᓇᐃᔮᖓ ᐱᔾᔪᑕᐅᓪᓗᓂ. ᐃᓅᓯᑦᑕ ᐊᖅᑯᑖ ᐱᓕᕆᐊᒃᓴᑦ 5 ᐊᒻᒪ 1 ᐅᓪᓗᕐᓄᑦ 12-
ᓄᑦ ᐱᔭᕆᑐᓪᓗᓂ ᐃᓕᓐᓂᐊᒐᒃᓴᐅᕗᖅ ᐃᓕᓐᓂᐊᒐᒃᓴᐅᑎᑕᐅᕙᒃᖢᓂ ᐃᓕᓴᖅᓯᕕᒃᑯᓐᓄᑦ ᑲᖏᖅᑐᒑᐱᒃ, ᓄᓇᕗᒻᒥ. 
ᐱᒻᒪᕆᐅᓪᓗᓂ ᐃᓕᓐᓂᐊᒐᒃᓴᐅᕗᖅ ᐋᖅᑭᒃᑕᐅᓯᒪᓪᓗᓂ ᓄᓇᕗᒥᐅᓄᑦ ᓴᖅᑭᑦᑎᔪᓐᓇᖁᓪᓗᒋᑦ ᐋᓐᓂᖅᓯᕆᓂᐅᕙᒃᑐᓂᑦ, 
ᓂᙵᕐᓂᐅᕙᒃᑐᑦ, ᐊᐅᓚᑕᐅᔪᑦ ᐊᒻᒪ ᐋᓐᓂᕐᓇᖅᑐᓂᒃ ᐱᐅᓯᖃᖅᑎᑕᐅᔪᑦ. ᐊᑐᐃᓐᓇᕈᖅᑎᑦᑎᓲᑦ ᐃᓗᓕᖅᑕᖏᓐᓂᒃ ᐃᓄᖕᓄᑦ 
ᐱᐅᓯᕆᔭᐅᕙᓚᐅᖅᓯᒪᔪᓂᒃ ᐊᒻᒪ ᐊᒃᑐᖅᑕᐅᔾᔪᑎᑦ ᖃᐅᔨᓴᖅᑕᐅᔾᔪᑎᓄᑦ ᐃᓅᓯᓕᕆᔭᐅᓂᕐᒧᑦ.  ᐃᓚᐅᔪᑦ 
ᐱᖃᖅᑎᑕᐅᑦᑎᐊᕈᓐᓇᖅᐳᑦ ᐃᑲᔫᑎᒃᓴᓂᒃ ᐃᓕᖅᑯᓯᕆᔭᐅᔪᒃᑯᑦ ᐃᓅᓯᓕᕆᔭᐅᔾᔪᑎᒃᑯᑦ.    
 
ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᐅᓪᓗᕐᓄᑦ ᐱᖓᓱᓄᑦ ᐱᓕᒻᒪᒃᓴᖅᑎᑦᑎᓚᐅᖅᓯᒪᕗᖅ ᐃᖃᓗᖕᓂ ᐋᑐᕚᒥ ᐸᓖᓯᒃᑯᑦ 
ᐱᕋᔭᒃᑕᐅᓯᒪᔪᑦ ᐱᔨᑦᑎᕋᖅᑎᖏᑦᑕ ᐊᐅᓚᑦᑎᔨᖓᑦ ᑲᒪᒋᔭᖃᖁᓪᓗᒍ ᓂᖓᖅᑕᐅᕙᒃᑐᓂᒃ ᐊᒻᒪ ᓄᑕᖅᑲᑦ 
ᖁᓄᔪᕐᓂᐊᖅᑕᐅᕙᒃᑐᓂᒃ/ᐊᑐᕐᓂᕐᓗᒃᑕᐅᔪᓂᒃ ᓄᓇᕘᓕᒫᒥ. ᓴᙱᒃᑎᒋᐊᖅᑎᒃᑲᑦᑎᒍᑦ ᐃᖅᑲᓇᐃᔭᖅᑎᑦᑕ ᐱᔪᓐᓇᕐᓂᖏᑦ 
ᐱᓕᒻᒪᒃᓴᖅᑎᖦᖢᒋᑦ ᑐᕌᖓᔪᓂᒃ ᐱᕋᔭᒃᑕᐅᔪᑦ ᐱᔨᑦᑎᕋᖅᑕᐅᒋᐊᖃᖅᐸᒃᑐᓂᒃ ᐃᑲᔪᕐᓗᒋᑦ ᓄᓇᕗᒥᐅᑦ ᐊᑲᐅᓛᓂᒃ 
ᐱᓕᕆᔾᔪᑕᐅᕙᒃᑐᓂᒃ ᑲᒪᒋᔭᖃᕈᓐᓇᑦᑎᐊᕐᓂᕐᒥᒡᓗ.  ᐱᓕᒻᒪᒃᓴᖅᑐᓂᒃ ᐃᓚᓕᐅᔾᔭᐅᓚᐅᕐᒥᔪᖅ ᐊᒃᓱᕈᕐᓇᖅᑐᒃᑰᓗᐊᖅᓯᒪᔪᑦ, 
ᐊᒃᓱᕈᕐᓇᖅᑐᒃᑰᓗᐊᖅᓯᒪᔪᑦ ᑐᓴᐅᒪᑎᑕᐅᓪᓗᑎᒃ ᑲᒪᒋᔭᐅᔪᑦ ᐊᔪᕈᓐᓃᖅᓴᖅᑕᐅᓲᓪᓗ ᐃᑲᔪᖅᑕᐅᓲᓪᓗ ᐃᓚᒌᑦ ᕿᒃᓵᒃᑐᑦ 
ᓇᒡᓕᒋᔭᒥᓄᑦ ᕿᒪᒃᑕᐅᔪᓄᑦ. 
 
ᐱᓕᒻᒪᒃᓴᖅᑎᑕᐅᓂᖏᑦ ᓄᓇᓕᖕᓂ ᐱᓕᕆᔨᐅᖃᑕᐅᔪᑦ 
ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᐋᖅᑭᒃᓯᓚᐅᖅᐳᖅ ᐊᔾᔨᒌᙱᑦᑐᓂᒃ ᐱᓕᕆᖃᑕᐅᓐᓇᖅᑐᓂᒃ ᐱᓕᒻᒪᒃᓴᖅᑎᑕᐅᓂᕐᒧᑦ 
ᑲᑎᖅᓱᒐᕐᓂᒃ ᐱᓕᕆᐊᖑᔪᒃᓴᑦ ᑐᕌᒐᕆᔭᐅᔪᓄᑦ ᐃᓄᖕᓄᑦ ᐊᑐᕐᓗᑎᒃ ᐊᔾᔨᒌᙱᑦᑐᓂᒃ ᑲᑎᒪᑎᑕᐅᖃᑦᑕᖅᑐᓂᒃ, ᓲᕐᓗ:  

• ᐃᓄᑑᖃᑎᖃᕐᓗᑎᒃ ᐱᓕᕆᖃᑎᖃᖅᐸᒡᓗᑎᒃ ᐃᖅᑲᓇᐃᔭᖅᑎᑦ ᓄᑕᖅᑲᓄᑦ ᑭᒡᒐᖅᑐᐃᕕᖕᒥ − ᐅᒥᖕᒪᒃ ᐱᓕᕆᕝᕕᒃ, 
ᓴᖅᑭᑕᐅᓚᐅᖅᑐᖅ ᑭᐅᔪᓐᓇᖁᓪᓗᒋᑦ ᑎᒥᒃᑯᑦ ᐊᒻᒪ ᖁᓄᔪᕐᓂᐊᖅᑕᐅᓂᒃᑯᑦ ᐱᓂᕐᓗᒃᑕᐅᓯᒪᔪᑦ ᓄᑕᖅᑲᑦ ᐊᒻᒪ 
ᒪᒃᑯᒃᑐᑦ. ᐅᒥᖕᒪᒃ ᐱᓕᕆᕝᕕᒃ ᑮᓇᐅᔭᓕᐅᕋᓱᒃᑎᐅᙱᖦᖢᑎᒃ ᑲᑐᔾᔨᖃᑎᒌᖑᕗᑦ ᐱᔾᔪᑎᒃᓴᖃᑦᑎᐊᙱᖦᖢᑎᒃ ᐊᒻᒪ 
ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᐅᑎᑦ ᐃᑲᔪᖅᓱᖅᑕᐅᓪᓗᑎᒃ ᐱᓕᒻᒪᒃᓴᕆᐊᖃᖅᑕᖏᓐᓂᒃ ᐊᑐᐃᓐᓇᕈᕐᕕᒋᓗᒋᑦ 
ᑖᔅᓱᒥᖓᔅᓴᐃᓐᓇᖅ ᐃᖅᑲᓇᐃᔭᕆᐅᖅᓴᓗᑎᒃ ᐱᓕᒻᒪᒃᓴᖅᑐᓄᑦ ᐱᕋᔭᒃᑕᐅᔪᑦ ᐱᔨᑦᑎᖅᑕᐅᖃᑦᑕᖅᐳᑦ 
ᐃᖅᑲᓇᐃᔭᓕᓵᖅᑐᑦ. ᐱᓕᒻᒪᒃᓴᕐᓂᖅ ᐃᓚᖃᓚᐅᕐᒥᔪᖅ ᓯᓚᒥ ᐱᓕᕆᑎᑕᐅᓪᓗᑎᒃ ᓄᑕᖅᑲᑦ ᐃᓚᐅᔪᓐᓇᖅᖢᑎᒃ 
ᑕᑯᓯᒪᔪᑦ ᑭᒡᒐᖅᑐᖅᑎᖃᕆᐊᖃᖅᑐᑦ ᐱᓕᕆᔭᕆᐊᖃᖅᑐᓪᓗ ᐃᑲᔪᖅᓱᕐᓗᒋᑦ ᐃᓚᒌᑦ ᐊᔾᔨᒌᙱᑦᑐᒃᑯᑦ 
ᐱᓕᕆᖃᑕᐅᒋᐊᖃᖅᑎᓪᓗᒋᑦ. 
      

• ᐃᓄᖕᒨᖓᔪᑦ ᐱᓕᒻᒪᒃᓴᐅᑎᒃᓴᑦ ᐃᓚᒌᓄᒃ ᑐᑭᓯᒋᐊᕐᕕᖕᒧᑦ ᐊᐅᓚᑦᑎᔨᑖᓵᑉ ᐃᑲᔪᖅᑐᐃᔾᔪᑎᒃᓴᑦ ᐃᖅᑲᓇᐃᔮᖓᓐᓄᑦ 
ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐊᕐᓇᐃᑦ ᓂᕕᐊᖅᓵᓪᓗ ᐃᓚᖏᓐᓄᑦ.  ᐊᔪᙱᑕᐅᒋᐊᓕᑦ ᐅᑭᐅᖅᑕᖅᑐᒥ 
ᐱᔨᑦᑎᕋᖅᑎᒃᑯᓐᓂ ᐱᓕᒻᒪᒃᓴᖅᑕᐅᒋᐊᓕᑦ ᐅᑯᓂᖓ ᐃᓚᖃᓚᐅᖅᐳᑦ: 

o ᑐᑭᓯᑎᑕᐅᕚᓪᓕᖅᖢᑎᒃ ᐱᓕᕆᐊᖑᔪᓂᒃ ᑲᓇᑕᒥ ᕿᒥᕐᕈᔭᐅᔪᓂᒃ ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᔪᑦ 
ᐊᓯᐅᔨᔭᐅᔪᓪᓗ ᑲᒪᒋᔭᖃᖅᐸᒃᑐᓄᑦ;  

o ᖃᓄᖅ ᓄᓇᖃᖅᑳᖅᓯᒪᔪᑦ ᓄᓇᓕᖕᓂ ᐱᓕᕆᔨᐅᖃᑕᐅᔪᑦ ᐊᒻᒪ ᐱᓕᕆᖃᑕᐅᔪᑦ ᒐᕙᒪᒃᑰᙱᑦᑐᖅ 
ᑎᒥᐅᔪᓄᑦ ᐊᒻᒪ ᒐᕙᒪᒃᑯᑦ ᑎᒥᒋᔭᐅᔪᓄᑦ ᐋᖅᑭᒃᑕᐅᓯᒪᕗᑦ, ᐸᐸᑕᐅᓯᒪᕗᑦ, ᐊᒻᒪ ᓴᙱᒃᑎᒋᐊᖅᑕᐅᓲᖑᕗᑦ 

o ᑐᓴᐅᒪᔪᓕᕆᔾᔪᑎᖏᑦ ᐅᒃᐱᕆᔭᖃᓕᕐᓇᖅᑐᑦ ᐃᓚᐅᑎᑦᑎᒑᖓᑕ ᐃᓚᖐᓂᒃ;  
o ᐱᒻᒪᕆᐅᓂᖓ ᐃᓕᖅᑯᓯᕆᔭᐅᔪᒃᑯᑦ ᐊᑦᑕᕐᓇᖅᑐᒃᑰᖅᑎᑦᑎᑦᑕᐃᓕᒪᓂᖅ ᖃᓄᕐᓗ ᑐᓴᐅᒪᑎᑦᑎᓲᖑᖕᒪᖔᑕ 

ᐱᓕᕆᐊᖑᑎᑕᐅᔪᓂᒃ ᐃᓕᖅᑯᓯᓕᕆᓂᕐᒧᑦ ᐱᓕᕆᔾᔪᓯᕐᓂᒃ ᐊᒻᒪ ᐱᔨᑦᑎᕋᐅᑎᓂᒃ;  
o ᐊᒃᓱᕈᕐᓇᖅᑐᒃᑰᓗᐊᖅᑐᓄᑦ ᑐᓴᐅᒪᑎᑕᐅᔪᓄᑦ ᐱᓕᕆᔾᔪᓰᑦ ᐱᓕᕆᖃᑎᒋᔭᐅᓕᕌᖓᑕ ᐃᓚᒋᔭᐅᔪᑦ;  

o ᑐᑭᓯᐊᓕᕐᓗᒋᑦ ᐊᒃᓱᕈᕐᓇᖅᑐᒃᑰᖅᑐᑦ ᐅᖓᓯᒋᔭᐅᔪᒦᑦᑐᑦ ᖃᓄᐃᓕᐅᕈᑕᐅᔪᒪᔪᓪᓗ ᐃᒻᒥᓄᑦ-
ᑲᒪᒋᔪᓐᓇᕐᓂᕐᒥᒃ; 

ᐊᐅᓚᑦᑎᔨ ᐃᓚᐅᓚᐅᕐᒥᔪᖅ ᐅᓪᓗᕐᓄᑦ ᐱᖓᓱᓄᑦ ᐃᓕᓐᓂᐊᖅᓯᓐᓈᑦ ᑲᑎᒪᔪᓂᒃ ᐊᐅᓚᑕᐅᓪᓗᓂ ᐋᑐᕚᒥ ᐸᓖᓯᒃᑯᑦ 
ᐱᕋᔭᒃᑕᐅᔪᓕᕆᔨᒃᑯᑦ ᐊᐅᓚᑦᑎᔨᖓᓐᓄᑦ. ᐱᓕᒻᒪᒃᓴᖅᑎᑕᐅᑎᓪᓗᒋᑦ ᑲᒪᒋᔭᖃᓚᐅᖅᐳᑦ ᐃᑲᔪᖅᓱᖅᖢᒋᑦ ᕿᒃᓵᒃᑐᑦ 
ᐃᓚᒌᑦ, ᐊᒃᓱᕈᕐᓇᖅᑐᒃᑰᕐᔪᐊᖅᑐᑦ ᐅᖓᓯᒋᔭᐅᔪᒦᑦᑐᑦ ᐱᓪᓚᕆᖃᑦᑕᕐᓂᖏᓐᓂᒃ, ᐊᔪᕈᓐᓃᖅᓴᖅᑕᐅᖃᑦᑕᕐᓂᖓᓗ 
ᐊᒃᓱᕈᕐᓇᖅᑐᒃᑰᓗᐊᖅᓯᒪᔪᑦ ᑐᓴᐅᒪᑎᑕᐅᓪᓗᑎᒃ ᑲᒪᒋᔭᐅᔪᑦ ᐊᒻᒪ ᐊᐱᖅᓱᖅᑎᑦᑐᓐᓇᕐᓗᒋᑦ ᐊᒻᒪ ᓇᖕᒥᓂᖅ 
ᑲᒪᒋᓂᐊᕐᓗᓂ ᖃᓄᐃᓕᐅᕈᑕᐅᒋᐊᖃᖅᑐᓂᒃ. 
 

• ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᑦ ᑐᓴᐅᒪᑎᑕᐅᓪᓗᑎᒃ ᑲᑎᒪᖃᑎᒋᔭᐅᔪᑦ ᐅᔾᔨᕆᔭᐅᓕᖅᑎᑦᑎᓇᓱᒃᖢᑎᒃ 
ᐃᓕᖅᑯᓯᕆᔭᐅᔪᒃᑯᑦ ᐅᔾᔨᕈᓱᒋᐊᖃᕐᓂᕐᒥᒃ, ᐃᓕᖅᑯᓯᕆᔭᐅᔪᒃᑯᑦ ᐊᑦᑕᕐᓇᖅᑕᐃᓕᒪᓂᕐᒥᒃ ᐊᒻᒪ 
ᐊᒃᓱᕈᖅᓯᒪᓗᐊᖅᑐᓄᑦ ᑐᓴᐅᒪᔭᐅᔭᕆᐊᖃᖅᑐᓂᒃ ᑐᓴᖅᑎᑦᑎᓇᓱᒃᐸᒡᓗᓂ ᐱᕋᔭᒃᑕᐅᓯᒪᔪᓂᒃ ᐱᓕᕆᖃᑎᖃᓕᕌᖓᑦ 
ᐊᔾᔨᒌᙱᑦᑐᒃᑯᑦ ᐱᔪᓐᓇᕐᓂᖃᖅᑐᒃᑯᑦ. ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᓄᑦ ᐃᓚᒋᔭᐅᔪᑦ ᐱᓕᕆᔨᐅᖃᑎᒌᑦ 
ᐃᓚᐅᑎᑦᑎᒐᔪᒃᐳᑦ ᐸᓖᓯᒃᑯᓐᓂ, ᓄᓇᓕᖕᓂ ᐃᖅᑲᖅᑐᐃᕕᓕᕆᔨᒃᑯᑦ ᐃᑲᔪᖅᑎᖏᓐᓂᒃ, ᐃᓱᒪᓕᕆᔨᒃᑯᓐᓂ, 
ᐱᖅᑯᓯᕆᔭᐅᔪᖅᑎᒍᑦ ᐃᓅᓯᓕᕆᔨᓂᒃ, ᐃᓅᓯᖃᑦᑎᐊᖅᑐᓕᕆᔨᓄᑦ ᐃᓅᓯᓕᕆᔨᒃᑯᓐᓂ, ᐃᓗᐊᖅᓴᐃᔨᓂ, ᓄᓇᓕᖕᓂ 
ᐃᓄᓕᕆᔨᒃᑯᓐᓂ, ᓄᓇᓕᖕᓂ ᐃᖅᑲᖅᑐᐃᔨᓄᑦ ᖃᐅᔨᓴᖅᑎᓂᒃ, ᐃᓕᓐᓂᐊᖅᑎᓄᑦ ᐃᓅᓯᓕᕆᔨᓂᒃ ᐊᒻᒪ 
ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓂᒃ. ᐊᐅᓚᑦᑎᔨ 15-ᓄᑦ ᓄᓇᓕᖕᓄᐊᕈᓐᓇᓚᐅᖅᐳᖅ ᑕᒪᑐᒪᓂ ᐊᕐᕌᒍᒥ −: 
ᐃᒃᐱᐊᕐᔪᒃ, ᐊᕐᕕᐊᑦ, ᖃᒪᓂ'ᑐᐊᖅ, ᐃᖃᓗᒃᑑᑦᑎᐊᖅ, ᑭᙵᐃᑦ, ᐅᖅᓱᖅᑑᖅ, ᐊᐅᓱᐃᑦᑐᖅ ᑰᒑᕐᔪᒃ, ᐃᒡᓗᓕᒃ, 
ᐃᖃᓗᐃᑦ, ᒥᑦᑎᒪᑕᓕᒃ, ᑲᖏᖅᖠᓂᖅ, ᖃᐅᓱᐃᑦᑐᖅ, ᓴᓂᑭᓗᐊᖅ ᐊᒻᒪ ᑕᓗᕐᔪᐊᖅ. 
 

• ᑐᑭᓯᒋᐊᖅᑎᑕᐅᓪᓗᑎᒃ ᑲᑎᒪᔾᔪᑕᐅᔪᑦ ᐊᔾᔨᒌᙱᑦᑐᑦ ᐱᓕᕆᕝᕕᓕᖕᓄᑦ ᐱᓕᕆᖃᑎᖃᓲᑦ ᐃᓄᖕᓂᒃ 
ᐱᕋᔭᒃᑕᐅᓯᒪᔪᓂᒃ. ᐱᕋᔭᒃᑕᐅᔪᓄᑦ ᐱᔨᑦᑎᕋᖅᑎᒃᑯᑦ ᐊᑐᐃᓐᓇᕈᖅᑎᑦᑎᓚᐅᖅᐳᑦ ᑐᑭᓯᒋᐊᒐᒃᓴᓂᒃ ᑲᑎᒪᑎᑦᑎᓪᓗᑎᒃ 
ᐊᕐᓇᓄᑦ ᕿᒫᕝᕕᖕᒧᑦ ᐊᒻᒪ ᓯᕗᒻᒧᑦ ᐊᖏᕐᕋᖃᙱᑦᑐᒃᑯᕕᒃ ᐃᖃᓗᖕᓂ. ᐱᔾᔪᑕᐅᔪᑦ ᐊᔾᔨᒌᖃᑦᑕᓚᐅᙱᑦᑐᑦ 
ᐱᕋᔭᒃᓯᒪᔪᑦ ᑎᑎᖅᑲᖁᑎᖏᑦ ᓄᖅᑲᖅᑎᑕᐅᔪᑦ ᑐᑭᒧᐊᒃᑎᓪᓗᒋᑦ ᒪᓕᒐᓕᕆᔾᔪᑎᑦ ᖃᓄᐃᓕᐅᕐᓗᑎᒃ 
ᐃᓱᒪᒋᔭᐅᔪᓐᓃᕈᓐᓇᕐᒪᖔᑕ.  ᐊᓯᖏᑦ ᓄᓇᓕᖕᓂ ᐱᓕᕆᔨᐅᖃᑕᐅᔪᑦ ᐃᓅᓯᖃᑦᑎᐊᖅᑐᓕᕆᔨᒃᑯᑦ, 
ᐃᓅᓯᖃᑦᑎᐊᕐᓂᖅ ᐊᒻᒪ ᐃᓵᒃᓯᒪᒋᑦ ᐃᓅᓯᕐᒥᒃ. 
 

• ᑐᑭᓯᒋᐊᒐᒃᓴᓄᑦ ᑲᑎᒪᓃᑦ ᐱᕋᔭᒃᑕᐅᓯᒪᔪᑦ ᐃᓚᖏᓪᓗ ᓇᓗᓇᐃᖅᑕᐅᓯᒪᔪᓂᒃ ᐱᔾᔪᑕᐅᔪᓂᒃ 
ᓇᖕᒥᓂᖅ ᐱᓕᕆᔪᓐᓇᖅᑐᓄᑦ ᑐᓐᓂᖅᑯᑎᒋᔪᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐱᑖᖃᑕᐅᓯᒪᔪᓂᒃ (ᐸᓖᓯᒃᑯᑦ, 
ᐃᓱᒪᓕᕆᔨᒃᑯᑦ, ᐃᓄᖕᓂᒃ ᐃᖅᑲᖅᑐᐃᔨᒃᑯᑦ ᑲᓇᑕᒥ, ᐊᒻᒪ ᓄᓇᓕᖕᓂ ᐱᓕᕆᔨᐅᖃᑕᐅᔪᑦ) ᐱᕋᔭᒃᑕᐅᓯᒪᔪᑦ 
ᐃᓚᖏᓪᓗ ᑐᑭᓯᑎᑕᐅᓇᓱᒃᖢᑎᒃ ᑲᑎᒪᑎᑕᐅᖃᑦᑕᖅᐳᑦ ᖃᓄᕈᓘᔭᖅ ᐱᔾᔪᑕᐅᔪᓂᒃ ᐊᒃᑐᐃᔾᔪᑎᒋᔭᖏᓐᓂᒃ 
ᐱᕋᔭᒃᑕᐅᕌᓪᓚᓚᐅᖅᑎᓪᓗᒋᑦ. 
  

• ᐃᓄᖕᓄᑦ ᑕᑯᔭᖅᑐᕐᕕᐅᔪᓐᓇᖅᑐᑐᑦ ᐋᖅᑭᒃᓯᒪᓗᓂ ᐅᖃᓪᓚᒡᕕᒃᑕᖃᓚᐅᖅᐳᖅ ᐊᕐᕌᒍᓕᒫᖅᓯᐅᑎᑦ ᐃᖅᑲᓇᐃᔮᒥᓂᒃ 
ᖃᐅᔨᑎᑦᑎᔪᓂᒃ ᐅᑭᐅᖅᑕᖅᑐᒥ ᐱᙳᐊᕕᒡᔪᐊᖅᑐᑦ ᓯᐊᕐᕆᔮᕐᕕᖓᓐᓂᒃ.  ᐃᖅᑲᓇᐃᔮᒥᓂᒃ ᐱᔾᔪᑎᖃᖅᖢᑎᒃ 
ᖃᐅᔨᑎᑦᑎᔪᑦ ᖃᓄᑐᐃᓐᓇᑦᑎᐊᖅ ᐊᑦᑕᑕᕐᕕᐅᔪᓐᓇᖅᑐᓂᒃ ᐊᒻᒪ ᐃᓄᖕᓄᑦ ᐃᓕᓐᓂᐊᖅᑕᐅᔪᓐᓇᖅᑐᑦ 
ᖃᓄᐃᓕᐅᕐᓗᑎᒃ ᐃᓯᖃᑕᐅᔪᓐᓇᕐᒪᖔᑕ ᐃᑲᔪᖅᑐᐃᔾᔪᓯᕐᓄᑦ ᐊᑐᐃᓐᓇᕈᖅᑎᑕᐅᔪᓄᑦ ᓄᓇᓕᖕᓂ 
ᒪᓕᒐᓕᕆᔨᒃᑯᓐᓂ. ᐱᕕᒃᓴᑦᑎᐊᕙᐅᓚᐅᖅᐳᖅ ᑐᑭᓯᒋᐊᒐᒃᓴᑦ ᓯᐊᒻᒪᒃᑎᖅᑕᐅᑎᓪᓗᒋᑦ ᐃᒧᑦᑕᖅᑐᑦ ᐅᖃᓕᒫᒐᒃᑯᑦ, 
ᓱᓕᔪᑦ ᑎᑎᕋᖅᓯᒪᔪᑎᒍᑦ, ᐅᖃᓕᒫᒐᕋᓛᒃᑯᑦ ᐊᒻᒪ ᖃᕆᑕᐅᔭᕐᒧᑦ ᑲᑉᐳᑎᒋᐊᓕᒃᑯᑦ ᐃᓗᓕᖃᑦᑎᐊᖅᑐᓂᒃ ᓄᓇᓕᖕᓂ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐱᓕᕆᐊᓂᒃ, ᐃᑲᔪᖅᑐᐃᔾᔪᓯᕐᓂᒃ ᐊᒻᒪ ᐱᔨᑦᑎᕋᐅᑎᓂᒃ.  
 

ᐊᓯᖏᑦ ᐃᑲᔫᑎᒃᓴᑦ ᐋᖅᑭᒃᑕᐅᓚᐅᖅᑐᑦ ᐅᑯᐊᖑᓪᓗᑎᒃ ᖃᐅᔨᓴᕐᓂᐊᕐᓗᓂ ᑕᑕᑎᕆᐊᓖᑦ ᐆᒃᑐᕋᐅᑎᒋᓗᒋᑦ 
ᐊᑑᑎᖃᑦᑎᐊᕐᓂᕆᔭᖏᑦ ᐊᒻᒪ ᐱᐅᓂᕆᔭᖏᑦ ᐱᓕᒻᒪᒃᓴᖅᑕᐅᔾᔪᑎᓄᑦ ᐱᔾᔪᑎᒃᓴᑦ ᐱᓕᕆᐊᖑᖃᑦᑕᖅᑐᓄᑦ ᖃᐅᔨᒪᔭᖏᓐᓂᒃ 
ᖃᐅᔨᖃᑎᒌᒃᑐᓂᒃ ᐅᕝᕙᓘᓐᓃᑦ ᐱᓕᒻᒪᒃᓴᖅᑐᓂᒃ ᐅᓪᓗᓕᒫᖅ ᐅᖓᑖᓄᑦ ᐃᓕᓐᓂᐊᖅᑕᐅᒋᐊᖃᖅᑐᓄᑦ.  

ᐊᒃᓱᕈᕐᓇᖅᑐᖅᑕᖃᓚᐅᙱᑦᑐᖅ ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᐃᑲᔫᑎᑦ ᑮᓇᐅᔭᓂᒃ 2018-2019 ᐊᕐᕌᒍᒥ.  

ᓯᕗᓂᒃᓴᒥ ᖃᓄᐃᓕᐅᖅᑕᐅᔪᒫᖅᑐᑦ 

ᐱᕋᔭᒃᑕᐅᓯᒪᔪᓄᑦ ᐊᐅᓚᑦᑎᔨ ᓴᖅᑭᑦᑎᕙᓪᓕᐊᖏᓐᓇᖅᐳᖅ ᓴᙱᔪᓂᒃ ᐱᓕᕆᖃᑎᒌᒃᓴᓂᒃ ᐊᔾᔨᒌᙱᑦᑐᑦ ᒐᕙᒪᒃᑯᑦ 
ᐱᓕᕆᕝᕕᖏᓐᓄᑦ ᐊᒻᒪ ᒐᕙᒪᒃᑯᓐᓅᙱᑦᑐᖅ ᑎᒥᒋᔭᐅᔪᓄᑦ ᐱᔾᔪᑎᖃᖅᖢᑎᒃ ᐱᓕᕆᐊᕐᒥᒃ ᑲᑐᔾᔨᖃᑎᒌᑦ ᐊᐅᓚᑦᑎᔨᓂᒃ 
ᑲᑐᔾᔨᖃᑎᒌᑦᑎᐊᕐᓂᖅᓴᐅᓕᕐᓗᑎᒡᓗ ᐱᕋᔭᒃᑕᐅᓯᒪᔪᓂᒃ ᐱᔾᔪᑕᐅᕈᓘᔭᖅᐸᒃᑐᑦ. ᐅᑯᐊ ᐱᓕᕆᖃᑎᒌᑦ ᐃᑲᔪᖅᑎᒌᒃᖢᑎᒃ 
ᓇᓗᓇᐃᖅᓯᓲᖑᕗᑦ ᓯᕗᓪᓕᐅᔾᔭᐅᒋᐊᓕᖕᓂᒃ ᐊᒻᒪ ᐱᓕᕆᔾᔪᓯᕐᓂᒃ ᑲᒪᒋᔭᐅᔾᔪᑎᓄᑦ ᐱᕋᔭᒃᑕᐅᓯᒪᔪᓄᑦ. 
 

ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓄᑦ ᐃᑲᔫᑎᑦ  

ᓯᑎᐱᕆ 2016−ᖑᑎᓪᓗᒍ, ᒪᓕᒐᓕᕆᔨᒃᑯᑦ ᐱᔭᐅᔾᔭᐃᖅᓯᓚᐅᖅᐳᑦ ᐅᑭᐅᓄᑦ ᑕᓪᓕᒪᓄᑦ ᑮᓇᐅᔭᓂᒃ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᐃᑲᔪᖅᑐᐃᔾᔪᑎᒃᓴᑦ ᐱᕋᔭᒃᑕᐅᓯᒪᔪᑦ ᐃᓚᐅᔪᓄᑦ ᐱᓕᕆᐊᒃᑯᑦ ᑕᐃᒎᓯᖃᖅᖢᓂ "ᓄᓇᕗᒻᒥ ᐱᕋᔭᒃᑕᐅᓯᒪᔪᑦ 
ᖃᖓᑦᑕᐅᑎᓄᑦ ᐱᓕᕆᐊᑦ". ᑮᓇᐅᔭᑦ ᐊᔪᙱᔾᔪᑕᐅᖕᒪᑕ ᐃᓄᐊᖅᑕᐅᔾᔪᔾᔨᓯᒪᔪᓄᑦ ᐊᓯᖏᓐᓂᓪᓗ ᐋᓐᓂᕐᓇᕐᔪᐊᖅᑐᐊᓗᖕᓂᒃ 
ᐱᕋᔭᒍᑕᐅᓲᓂᒃ ᓄᓇᕗᒻᒥ ᖃᖓᑕᓲᒃᑯᑦ ᐊᐅᓪᓚᕈᓐᓇᕐᓗᑎᒃ ᐃᓚᐅᔪᓐᓇᕐᓗᑎᒡᓗ ᐃᖅᑲᖅᑐᖅᑕᐅᔪᖃᕐᓂᐊᖅᑎᓪᓗᒍ ᓄᓇᓖᑦ 
ᓯᓚᑖᓂ ᐃᖅᑲᖅᑐᖅᑕᐅᒋᐊᖃᖅᑐᖃᖅᐸᑦ. ᐊᕐᕌᒍᑕᒫᑦ, ᑮᓇᐅᔭᑦ ᓴᓂᕐᕙᒃᑕᐅᓲᖑᕗᑦ ᐱᓕᕆᐊᑦ ᒪᓕᒋᐊᓕᖏᓐᓄᑦ 
ᐃᓚᓕᐅᑎᓯᒪᓪᓗᓂ ᖃᖓᑕᓲᒃᑯᑦ ᐊᐅᓪᓚᕆᐊᓖᑦ, ᑐᔪᕐᒥᔾᔪᑏᑦ, ᐊᒻᒪ ᓂᕆᔾᔪᑏᑦ ᐃᖅᑲᖅᑐᖅᑕᐅᔪᖃᕐᓂᓕᒫᖓᓂᒃ.  

2018/19-ᒥ $114,440 ᓴᓂᕐᕙᒃᑕᐅᓚᐅᖅᐳᑦ ᐱᓕᕆᐊᓄᑦ ᒪᓕᒋᐊᓕᖏᑦ ᐋᖅᑭᒃᓱᖅᑕᐅᓪᓗᑎᒃ ᐱᕕᖃᕈᑕᐅᓚᐅᖅᐳᕐᓗ 
30−ᐅᓪᓗᑎᒃ ᐱᕋᔭᒃᑕᐅᓯᒪᔪᑦ ᐊᒻᒪ/ᐅᕝᕙᓘᓐᓃᑦ ᐃᑲᔪᖅᑐᖅᑕᐅᔪᑦ ᐃᓄᐃᑦ (ᐊᕙᑎᐅᓪᓗᑎᒃ ᐃᓚᒌᑦ) ᐃᓚᐅᔪᒃᓴᑦ 
ᐃᖅᑲᖅᑐᖅᑕᐅᔪᖃᖅᑎᓪᓗᒍ.  

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ  

ᐃᖅᑲᖅᑐᐃᕕᖕᒦᖃᑕᐅᓂᖅ  

2018/2019−ᒥ, 30−ᐅᓚᐅᖅᐳᑦ ᐃᓄᐃᑦ ᐃᓚᒋᔭᐅᔾᔪᑎᑖᖅᓯᒪᔪᑦ ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᖃᖓᑦᑕᐅᑎᓄᑦ 
ᐃᑲᔪᖅᓱᖅᑕᐅᔪᑦ.  ᐃᑲᔪᖅᑕᐅᒋᐊᓕᑦ ᖃᓄᕈᓘᔭᖅ ᐃᑲᔪᖅᑕᐅᕈᓘᔭᓚᐅᖅᐳᑦ: 

• ᐱᓕᕆᐊᒃᑯᑦ ᐃᑲᔪᖅᑐᖅᑕᐅᓚᐅᖅᑐᑦ ᐃᓚᒌᑦ 13-ᓂᒃ ᐊᔾᔨᒌᙱᑦᑐᓂᒃ ᓄᓇᓕᖕᓂᙶᖅᑐᑦ (ᐃᒃᐱᐊᕐᔪᒃ, 
ᐃᖃᓗᒃᑑᑦᑎᐊᖅ, ᐃᒡᓗᓕᒑᕐᔪᒃ, ᐊᐅᓱᐃᑦᑐᖅ, ᑭᙵᐃᑦ, ᓴᓪᓕᖅ, ᑭᒻᒥᕈᑦ, ᐃᖃᓗᐃᑦ, ᐸᖕᓂᖅᑑᖅ, ᕿᑭᖅᑕᕐᔪᐊᖅ, 
ᑲᖏᖅᖠᓂᖅ, ᑕᓗᕐᔪᐊᖅ ᐊᒻᒪ ᑎᑭᕋᕐᔪᐊᖅ) ᐃᖅᑲᖅᑐᖅᑕᐅᔪᓄᑦ ᐅᐸᒍᑎᓂᐊᕐᓗᑎᒃ.  

• ᐃᓚᒋᔭᐅᓪᓗᓂ ᓄᓇᕗᒻᒥ ᐃᑲᔪᖅᑕᐅᒋᐊᓖᑦ ᐱᔨᑦᑎᕐᓂᐊᕐᓗᒋᑦ, ᐱᓕᕆᐊᖅ ᐃᓯᕐᕕᐅᓚᐅᖅᐳᖅ ᐃᑲᔪᖅᑕᐅᔪᓂᒃ 
ᑎᓴᒪᓂᒃ ᐊᓯᖏᓐᓂᒃ ᑭᒡᒐᖅᑐᐃᕕᐅᔪᓂᒃ − ᐅᐃᓂᐸᐃ, ᐋᑐᕚ, ᐃᓄᒃᔪᐊᖅ ᐊᒻᒪ ᔭᓗᓇᐃ. ᑐᒃᓯᕋᖅᑐᑦ 
ᐱᕋᔭᒃᑕᐅᖃᑦᑕᕐᓂᑰᓚᐅᖅᑐᑦ ᐊᒻᒪ/ᐅᕝᕙᓘᓐᓃᑦ ᐃᑲᔪᖅᑐᐃᔪᑦ ᐃᓄᐃᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ 
ᐅᐸᒃᑎᑕᐅᔪᓐᓇᕐᓗᑎᒃ.  

• ᐊᐅᓚᑦᑎᔨ ᐱᖓᓱᓄᑦ ᓄᓇᓕᖕᓄᐊᓚᐅᖅᐳᖅ (ᐃᒃᐱᐊᕐᔪᒃ, ᐅᖅᓱᖅᑑᖅ, ᒥᑦᑎᒪᑕᓕᒃ ᐊᒻᒪ ᓴᓂᑭᓗᐊᖅ) 
ᐃᑲᔪᖅᓱᐃᔭᖅᑐᖅᖢᓂ ᐱᕋᔭᒃᑕᐅᓯᒪᔪᓄᑦ/ᐊᓐᓇᒃᓯᒪᔪᓄᑦ ᐃᓄᐊᖅᑕᐅᒍᔾᔨᓯᒪᔪᓄᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ 
ᓄᓇᒥᓂᒃ. ᐊᐅᓚᑦᑎᔨ ᐃᑲᔪᖃᑦᑕᓚᐅᖅᐳᖅ ᐱᕋᔭᒃᑕᐅᓯᒪᔪᓂᒃ ᐃᓚᖏᓐᓂᒡᓗ ᐱᕙᒌᔭᖅᑎᖦᖢᒋᑦ 

ᐊᒃᓱᕈᕐᓇᖅᑐᑦ  

ᐃᖅᑲᖅᑐᖅᑕᐅᔪᖃᕐᓂᐊᖅᑎᓪᓗᒍ, ᐊᑐᐃᓐᓇᕈᖅᑎᖦᖢᒋᑦ ᐃᑲᔫᑎᒃᓴᑦ ᓲᕐᓗ ᐃᓕᖅᑯᓯᕆᔭᐅᔪᒃᑯᑦ, ᐅᒃᐱᕐᓂᒃᑯᑦ ᐊᒻᒪ 
ᐋᓐᓂᐊᕕᒃᑯᓪᓘᓐᓃᑦ ᐃᓅᓯᓕᕆᔭᐅᔪᓐᓇᕐᓗᑎᒃ ᐃᖅᑲᖅᑐᖅᑕᐅᔪᖃᖅᑎᓪᓗᒍ ᐃᖅᑲᖅᑐᖅᑕᐅᔪᖄᓂᒃᑎᓪᓗᒍᓗ 
ᐱᕋᔭᒃᑕᐅᓯᒪᔪᑦ ᐃᓚᖏᓪᓗ ᑐᑭᒧᐊᒍᓐᓇᖁᓪᓗᒋᑦ ᐊᒃᓱᕈᕐᓇᖅᑐᓂᒃ ᑐᓴᖅᑎᑕᐅᕙᓪᓕᐊᑎᓪᓗᒋᑦ.   
ᖃᐅᔨᓴᖅᑕᐅᓵᓕᕙᒡᓗᑎᒃ ᐃᑲᔪᖅᓱᖅᑕᐅᓗᑎᒃ ᐱᕕᖃᕈᑕᐅᓲᖑᕗᖅ ᐊᓐᓇᒃᓯᒪᔪᓄᑦ ᑐᑭᓯᐊᑦᑎᐊᕐᓂᖅᓴᐅᓕᕐᓗᑎᒃ 
ᓄᓇᕗᒻᒥ ᐃᖅᑲᖅᑐᖅᑕᐅᔾᔪᓯᕐᒥᒃ ᐱᔾᔪᑕᐅᔪᕐᓗ ᑐᒃᓯᕋᐅᑕᐅᓯᒪᔪᑦ ᐊᓯᔾᔨᖅᑕᐅᓂᖏᓐᓄᑦ. 

• ᐊᐅᓚᑦᑎᔨ ᑐᓴᐅᒪᑎᑦᑏᓐᓇᖃᑦᑕᖅᐳᖅ ᐃᖅᑲᖅᑐᖅᑕᐅᓂᐊᖅᑐᑦ ᐱᔾᔪᑎᒋᓪᓗᒋᑦ, ᐃᖅᑲᖅᑐᐃᕕᖕᒥ 
ᑐᑭᓯᑎᑕᐅᕚᓪᓕᕐᓂᖅ ᐊᒻᒪ ᐃᑲᔪᖅᓱᖅᑕᐅᓂᕐᒥᒃ ᐱᕋᔭᒃᑕᐅᓯᒪᔪᑦ ᐊᒃᑐᖅᑕᐅᓯᒪᓂᖏᓐᓄᑦ ᓇᓗᓇᐃᔭᖅᓯᒪᔪᓂᒃ, 
ᓄᓇᓕᖕᓂ ᐊᒃᑐᖅᑕᐅᔾᔪᑎᓄᑦ ᓇᓗᓇᐃᔭᖅᓯᒪᔪᓂᒃ, ᐱᕋᔭᒃᑕᐅᓯᒪᔪᑦ ᓇᓗᓇᐃᔭᖅᑕᐅᓯᒪᓂᖏᑦ ᑲᓇᑕᒥ 
ᐃᑲᔪᖅᑕᐅᕝᕕᓕᕆᔨᒃᑯᓐᓂ ᐊᒻᒪ ᐊᓄᓪᓚᒃᓰᕕᓕᕆᔨᕐᔪᐊᒃᑯᑦ ᑲᓇᑕᒥ ᐃᖅᑲᖅᑐᖅᑕᐅᓂᒃᑯᑦ ᖃᓄᖅ ᐊᑯᓂᐅᑎᒋᔪᖅ 
ᑎᒍᔭᐅᓯᒪᒋᐊᖃᕐᓂᖓᓂᒃ ᓇᓗᓇᐃᕐᕕᐅᑎᓪᓗᒋᑦ. 
 

ᒪᓕᒐᓕᕆᔨᒃᑯᑦ ᐱᓕᕆᔨᐅᖃᑕᐅᔪᓂᒃ ᑲᑐᔾᔨᖃᑎᖃᕐᓂᖅ 

ᐃᓚᒋᔭᐅᓪᓗᓂ ᐱᕋᔭᒃᑕᐅᓯᒪᔪᖅ ᖃᓄᑐᐃᓐᓇᖅ ᐃᑲᔪᖅᑕᐅᕌᓪᓚᓚᐅᖅᑎᓪᓗᒍ, ᐊᐅᓚᑦᑎᔨ ᐱᓕᕆᖃᑎᖃᖅᓯᒪᓕᖅᐳᖅ 
ᑎᒍᔭᐅᓯᒪᔪᓕᔨᒃᑯᓐᓂ ᖃᐅᔨᒃᑲᖅᐸᒃᖢᒋᑦ ᐱᕋᔭᒃᑕᐅᓯᒪᔪᑦ ᐱᕋᔭᓚᐅᖅᑐᖅ ᐊᓂᑎᑕᐅᓵᓕᔪᒪᓗᓂ ᑐᒃᓯᕋᕐᓂᖅᐸᑦ 
ᐊᒻᒪ/ᐅᕝᕙᓘᓐᓃᑦ ᕿᓚᒻᒥᐅᔪᒃᑯᑦ ᐃᖅᑲᖅᑐᖅᑕᐅᒋᐊᖃᕋᓗᐊᕐᓗᓂ ᐅᐸᒍᑎᙱᑉᐸᑦ ᐃᓚᐃᖅᐸᓪᓘᓐᓃᑦ 
ᐃᓚᓕᐊᖅᓯᒪᒋᐊᖃᖅᑎᓪᓗᒍ. ᑐᓴᐅᒪᖃᑦᑕᐅᑎᖃᑦᑕᕆᐊᖃᕐᒪᑕ ᐱᕋᔭᒃᑕᐅᓯᒪᔪᑦ ᐱᕋᔭᓚᐅᖅᑐᖅ ᓄᓇᒥᓄᑦ ᐅᑎᕐᓂᐊᓕᖅᐸᑦ 
ᐱᑕᖃᓗᐊᓱᐃᑦᑑᒐᓗᐊᖅ ᒥᑦᑕᕐᕕᖕᒥ ᐊᐳᖃᑦᑕᐅᑎᓐᓂᖅᐸᑕ. ᖃᐅᔨᒃᑲᐃᔾᔪᑎᑦ ᐱᕕᖃᕈᑕᐅᖃᑦᑕᖅᓯᒪᕗᑦ ᐊᐅᓚᑦᑎᔨᒧᑦ 
ᐱᕙᒌᔭᕐᓂᐊᕐᓗᒋᑦ ᐱᕋᔭᒃᑕᐅᓯᒪᔪᑦ ᐱᕋᔭᓚᐅᖅᑐᖅ ᐊᓂᑎᑕᐅᓚᐅᙱᓐᓂᖓᓂ. ᐱᓕᕆᐊᖑᔪᖅ ᓱᓕ 
ᐃᖅᑲᖅᑐᐃᕕᒃᑰᕆᐊᖃᖅᑐᖅ.    

ᐊᐅᓚᑦᑎᔨ ᐃᓚᐅᔪᓐᓇᓚᐅᖅᐳᖅ ᖃᐅᔨᒪᔭᒥᓂᒃ ᑐᓴᖃᑦᑕᐅᑎᔪᓂᒃ ᐃᓕᓐᓂᐊᖅᓯᓐᓈᑦ ᑲᑎᒪᓪᓗᑎᒃ ᐊᐅᓚᑕᐅᓪᓗᓂ ᑲᓛᖦᖠᑦ 
ᒐᕙᒪᒃᑯᓐᓂ. ᑕᒪᕐᒥᒃ ᓄᓇᕗᒥᐅᑦ ᐊᒻᒪ ᑲᓛᖦᖠᒥᐅᑦ ᒐᕙᒪᖏᑦ ᐱᔨᑦᑎᕋᓲᖑᕗᑦ ᐃᓄᖕᓄᑦ ᖃᐅᔨᑎᑦᑎᖃᑦᑕᖅᓯᒪᓪᓗᑎᒡᓗ 
ᖃᔅᓯᑲᓪᓛᓗᖕᓂᒃ ᐱᕐᔪᐊᖑᓪᓗᑎᒃ ᐊᔾᔨᒌᐸᓗᐊᓗᖕᓄᑦ.  ᐅᓪᓗᓄᑦ ᑎᓴᒪᓄᑦ ᐃᓕᓐᓂᐊᖅᓯᓐᓈᑦ ᑲᑎᒪᓂᖅ 
ᐃᓕᓐᓂᐊᕈᑎᑦᑎᐊᕙᐅᓚᐅᖅᐳᖅ ᐅᖃᐅᓯᖃᕈᓐᓇᖅᖢᑎᒃ ᐊᑲᐅᓛᓂᒃ ᐊᔪᕈᓐᓃᖅᓴᖅᑕᐅᓲᓂᒃ ᓴᖅᑭᑎᓂᐊᓕᕌᖓᑕ 
ᖁᓄᔪᕐᓂᐊᖅᑕᐅᓯᒪᔪᓂᒃ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᓇᑭᙶᕈᓘᔭᖅᑐᓂᒃ ᑲᑐᔾᔭᐅᓗᓂ ᓄᓇᓕᖕᓂ 
ᐃᖅᑲᖅᑐᐃᕕᓕᕆᔨᒃᑯᓐᓂ. ᐅᑯᐊ ᐅᖃᐅᓯᐅᓚᐅᖅᑐᑦ:  

• ᑭᓪᓕᓖᓴ − ᑖᓐᓇ ᑲᓛᖦᖡᑦ ᓄᓈᑕ ᒐᕙᒪᖓᑕ ᖃᓄᐃᓕᐅᖅᐸᓪᓕᐊᔪᒪᔭᖓ ᓄᑕᖅᑲᑦ ᖁᓄᔪᕐᓂᐊᖅᑕᐅᖃᑦᑕᖅᑐᑦ 
2018-2022-ᒥ ᐅᓂᒃᑲᐅᓯᑦ.  

• Saaffik + Janus Centret + ᐱᓕᒻᒪᒃᓴᕈᑎᒃᓴᑦ ᑲᓛᖦᖠᒥᐅᑦ ᐃᖅᑲᓇᐃᔭᖅᑎᓄᑦ − ᐃᖅᑲᓇᐃᔭᖅᑎᑦ 
ᐅᐸᒃᑕᐅᖅᑳᖅᐸᒃᑐᑦ ᖁᓄᔪᕐᓂᐊᖅᑕᐅᓲᑦ ᐅᓂᒃᑲᐅᓯᐅᑎᓪᓗᒋᑦ, 

•  Nakuusas−ᑯᓐᓂ ᐱᓕᕆᐊᖑᔪᑦ ᖁᓄᔪᕐᓂᐊᖅᑕᐅᖃᑦᑕᕐᓂᐅᑉ ᒥᒃᓵᓄᑦ "Ullut Tamaasa" ᐅᓂᒃᑲᐅᓯᐅᑎᓪᓗᒍ,  
• ᑲᓛᖦᖡᑦ ᓄᓈᓐᓄᙵᐅᔪᑦ ᐱᓕᕆᔩᑦ ᐃᓐᓇᐅᒃᐸᑕ ᓄᑕᕋᐅᑎᓪᓗᒋᑦ ᖁᓄᔪᕐᓂᐊᖅᑕᐅᓂᑯᑦ ᐅᓂᒃᑲᐅᓯᐅᓂᖏᑦ 
• ᐱᑦᑕᐃᓕᑎᑦᑎᓂᖅ ᐊᒻᒪ ᐃᓚᒌᓄᑦ ᑐᓴᕆᐊᕐᕕᖃᕐᓂᖅ 
• ᑐᔪᕐᒥᔾᔪᑎᓄᑦ ᐊᑭᓕᖅᓱᐃᔪᐃᓐᓇᐅᓗᑎᒃ ᐃᓄᖕᓄᑦ ᐃᖅᑲᖅᑐᖅᑕᐅᑎᑦᑎᔩᑦ ᑲᓇᑕᒥ ᐃᑲᔪᖅᑐᐃᑎᓪᓗᒋᑦ 

ᑕᐅᑐᒃᑎᐅᓚᐅᖅᑐᑦ ᐅᓂᒃᑳᖅᑎᓪᓗᒋᑦ ᐊᑐᐃᓐᓇᕈᕐᕕᒋᑎᓪᓗᑎᒍᑦ ᐃᑲᔪᖅᓱᖅᑕᐅᔪᖅ ᐃᓄᒃ. ᑖᒃᑯᐊ ᐱᓇᓱᐊᖅᑕᐅᔪᑦ 
ᓴᖅᑭᔾᔪᑕᐅᔪᓐᓇᖅᐳᑦ ᐱᐅᔫᓪᓗᑎᒃ ᓴᖅᑭᑦᑐᑦ, ᑕᐅᑐᓚᐅᖅᑐᖅ ᖁᓱᙱᑦᑐᓐᓇᕐᓗᑎᒃ ᐃᒃᐱᒋᔭᖏᑦ 
ᑲᒪᒋᔭᐅᔪᓐᓇᕐᓗᑎᒃ ᐃᑲᔪᖅᑐᐃᔨᖏᓐᓄᑦ ᑐᓴᐅᒪᖃᑎᒌᓄᑦ ᐃᑲᔪᖅᓱᖅᑕᐅᖏᓐᓇᕆᐊᖃᖅᑐᓄᑦ ᓄᓇᒥᓄᑦ 
ᐅᑎᕐᓂᐊᖅᑎᓪᓗᒋᑦ.  

• ᐊᐅᓚᑉᐸᒡᓗᒋᑦ ᐃᓚᒌᑦ ᑲᑎᒪᓂᐊᓕᕌᖓᑕ ᐸᓖᓯᒃᑯᓐᓄᑦ ᖃᐅᔨᓴᖅᑕᐅᖏᓐᓇᓕᖅᑐᑦ; 
ᐃᖅᑲᖅᑐᖅᑕᐅᔭᕆᐊᖃᖅᑎᓪᓗᒍ − ᐃᖅᑲᖅᑐᐃᕕᓕᕆᔨᒻᒪᕆᖕᓂᒃ ᑕᐅᑐᒃᑎᓄᑦ ᐊᐅᓚᑦᑎᔨ, ᐃᓄᓕᕆᔨᒃᑯᓐᓂ 
ᐋᖅᑭᒃᓯᕙᒡᓗᓂᓗ ᐱᓕᕆᔪᓐᓇᖅᑐᓄᑦ ᑐᓐᓂᖅᑯᑎᖃᖅᐸᒡᓗᓂ ᐃᓱᒪᓕᕆᓂᕐᒥᒃ.   

 

 
ᐊᒃᓱᕈᕐᓇᖅᑐᖅᑕᖃᓚᐅᙱᑦᑐᖅ ᓄᓇᕗᒻᒥ ᐱᕋᔭᒃᑕᐅᓯᒪᔪᑦ ᐃᑲᔫᑎᑦ ᑮᓇᐅᔭᓂᒃ 2018-2019 ᐊᕐᕌᒍᒥ.  
 

ᓯᕗᓂᒃᓴᒥ ᖃᓄᐃᓕᐅᖅᑕᐅᔪᒫᖅᑐᑦ 

ᓄᓇᕗᑦ ᒐᕙᒪᒃᑯᑦ, ᒪᓕᒐᓕᕆᔨᒃᑯᖏᑦ ᐱᓕᕆᐊᒃᓴᖃᖅᐳᑦ ᐱᐅᓯᒋᐊᖅᑎᑦᑎᓇᓱᒋᐊᖃᖅᖢᑎᒃ ᐱᕋᔭᒃᑕᐅᖃᑦᑕᖅᑐᓄᑦ 
ᐱᔨᑦᑎᕋᐅᑎᓂᒃ ᑲᔪᓯᑎᑕᐅᖏᓐᓇᕈᑎᒃᓴᓂᒃ ᓯᕗᒻᒧᑦ. ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓯᕆᔨᒃᑯᑦ ᐊᐅᓚᑦᑎᔨᖓᑦ 
ᐱᓕᕇᓐᓇᖃᑦᑕᖅᐳᖅ ᓴᙱᒃᑎᒋᐊᖅᐸᒃᖢᓂᒋᑦ ᐱᓕᕆᖃᑎᒌᒍᓯᑦ ᐊᔾᔨᒌᙱᑦᑐᑦ ᒪᓕᒐᓕᕆᔨᒃᑯᓐᓂ ᐱᓕᕆᖃᑕᐅᔪᑦ 
ᓴᖅᑭᑦᑎᓂᐊᕐᓗᑎᒃ ᑭᒡᓕᖃᙱᑦᑐᓂᒃ ᐱᔨᑦᑎᕋᐅᑎᓂᒃ ᐃᑲᔪᖅᑐᐃᔾᔪᑎᓂᒡᓗ ᐱᕋᔭᒃᑕᐅᓯᒪᔪᓄᑦ.  

 

ᐃᓚᒋᔭᐅᔪᓄᑦ ᑐᑭᓯᒋᐊᕐᕖᑦ    

ᔪᓚᐃ 2017-ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ ᐱᔭᐅᔾᔭᐃᖅᓯᓚᐅᖅᐳᑦ ᐅᑭᐅᓄᑦ ᐱᖓᓱᓄᑦ ᑮᓇᐅᔭᓂᒃ ᑲᓇᑕᒥ 
ᒐᕙᒪᒃᑯᓐᓂᙶᖅᑐᒥᒃ ᓴᖅᑭᑦᑎᓛᕈᒪᓪᓗᑎᒃ ᐃᓚᒌᓄᑦ ᑐᑭᓯᒋᐊᕐᕕᒃᓴᒥᒃ ᐊᓂᒍᕈᑕᐅᔪᓐᓇᕐᓗᓂ ᐱᓕᕆᐊᖑᔪᒧᑦ ᑲᓇᑕᒥ 
ᐊᐱᖅᑯᑕᐅᓯᒪᔪᓂᒃ ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᓯᒪᔪᑦ ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ. ᐃᓚᒌᓄᑦ ᑐᑭᓯᒋᐊᕐᕕᒃ 
ᓄᑖᖑᓪᓗᓂ ᐃᑲᔫᑎᒃᓴᐅᕗᖅ ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᓲᑦ ᐊᓯᐅᔨᔭᐅᓲᓪᓗ ᐱᔾᔪᑎᒋᓪᓗᒋᑦ ᐃᑲᔫᑎᒃᓴᖅ ᐃᓚᒌᓄᑦ 
ᐊᓯᖏᓐᓂᒃ ᓯᓚᑖᓂᙶᖅᑐᓂᒃ ᑐᑭᓯᒋᐊᒐᒃᓴᓂᒃ ᐊᓯᐅᔨᔭᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓇᒡᓕᒋᔭᑎᒃ ᐱᔾᔪᑎᒋᓪᓗᒋᑦ.  ᐅᑯᐊ 
ᑮᓇᐅᔭᑦ ᐃᑲᔫᑕᐅᓂᐊᖅᐳᑦ ᐱᓕᕆᐊᖑᔪᓂᒃ ᑐᓴᒐᒃᓴᓂᒃ ᑐᓐᓂᖅᑯᑎᖃᖅᐸᒃᑐᓄᑦ ᐊᐅᓚᑦᑎᔨᒧᑦ, ᐃᓱᓕᕝᕕᒃᓴᐅᑎᖃᖅᖢᓂ 
ᒫᑦᓯ 2020−ᒥ.  

ᐅᓇ ᐃᖅᑲᓇᐃᔮᕆᔭᐅᔪᖅ ᐊᑐᐃᓐᓇᐅᑎᑦᑎᕗᖅ ᑲᑎᖅᓱᖅᑕᐅᓯᒪᔪᓂᒃ, ᐊᐅᓚᑕᐅᔪᓂᒡᓗ ᐱᓕᕆᔾᔪᓯᕐᓂᒃ ᐃᓚᒌᓄᑦ 
ᐃᓯᖃᑕᐅᔪᓐᓇᖁᓪᓗᒋᑦ ᑐᒃᓯᕋᐅᑕᐅᓯᒪᔪᑦ ᑐᑭᓯᒋᐊᒐᒃᓴᓄᑦ ᐱᔾᔪᑎᖃᖅᑐᓄᑦ ᓇᒡᓕᒋᔭᒥᓄᑦ ᕿᒪᒃᑕᐅᑎᓪᓗᒍ ᖃᔅᓯᑲᓪᓚᖕᓂᒃ 
ᒐᕙᒪᒃᑯᓐᓂᙶᖅᑐᓂᒃ.  ᐊᓯᖏᑦ ᐃᑲᔪᖅᓱᐃᔾᔪᑎᑦ ᐊᑐᐃᓐᓇᕈᖅᑎᑕᐅᔪᑦ ᐊᐅᓚᑦᑎᔨᒧᑦ ᐊᓯᖏᓐᓄᑦ ᐱᓕᕆᔨᓄᑦ 
ᑐᓐᓂᖅᑯᑕᐅᓲᑦ ᐃᓕᖅᑯᓯᕆᔭᐅᔪᒃᑯᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᑲᔪᖅᑐᐃᔾᔪᓯᕐᓄᑦ ᑲᑎᒪᑎᑦᑎᕙᒡᓗᓂᓗ ᐃᓚᒌᓂᒃ ᐊᒻᒪ 
ᐊᔾᔨᒌᙱᑦᑐᓂᒃ ᑎᑎᖅᑲᓂᒃ ᐸᐸᑦᑎᔨᓂᒃ. 

ᐱᓕᕆᐊᒃᓴᓪᓗᐊᑕᑦ ᐊᒻᒪ ᐊᓂᒍᖅᑎᑕᐅᔪᑦ  

2018/19 ᑲᔪᓯᑦᑎᐊᓚᐅᖅᐳᑦ ᐅᑭᐅᖅ ᐃᓚᒌᓄᑦ ᑐᑭᓯᒋᐊᕐᕕᖕᒧᑦ ᓄᓇᕗᒻᒥ. 13-ᖑᓪᓗᑎᒃ ᐊᕐᓇᓂᒃ ᓂᕕᐊᖅᓵᓂᒡᓗ 
ᐃᓄᐊᖅᑕᐅᔾᔪᔾᔨᓯᒪᔪᑦ ᐊᓯᐅᔨᓯᒪᔪᓪᓗ ᐃᓚᒌᑦ (29−ᖑᓪᓗᑎᒃ ᐃᓄᐃᑦ) ᐱᔭᐅᓂᑯᑦ ᐃᓚᒌᓄᑦ ᑐᑭᓯᒋᐊᕐᕕᖕᒥ ᓄᓇᕗᒻᒥ 
ᓄᓇᓕᖕᓂ 11-ᐅᔪᓂᒃ (ᐊᕐᕕᐊᑦ, ᖃᒪᓂ'ᑐᐊᖅ, ᐃᖃᓗᒃᑑᑦᑎᐊᖅ, ᐅᖅᓱᖅᑑᖅ, ᐊᐅᓱᐃᑦᑐᖅ, ᐃᒡᓗᓕᒃ, ᐃᖃᓗᐃᑦ, ᑭᒻᒥᕈᑦ, 
ᓇᐅᔮᑦ, ᒥᑦᑎᒪᑕᓕᒃ ᐊᒻᒪ ᑲᖏᖅᖠᓂᖅ); ᐊᒻᒪ ᑎᓴᒪᓂᒃ ᑭᒡᒐᖅᑐᐃᕕᐅᔪᓂᒃ (ᐋᓐᑎᐅᕆᐅ, ᓂᐅᕙᓐᓚᓐ, ᑯᐸᐃᒃ ᐊᒻᒪ 
ᒫᓂᑑᐸ). ᑐᒃᓯᕋᐅᑎᒋᔭᐅᓯᒪᔪᑦ ᐱᔨᑦᑎᕋᐅᑏᑦ ᐊᒻᒪ ᐃᑲᔪᖅᓱᐃᔾᔪᑏᑦ ᐊᔾᔨᒌᖃᑦᑕᓚᐅᙱᑦᑐᑦ ᐃᓚᒌᓂᒃ. ᐱᔭᐅᒋᐊᖃᖅᑐᖅ 
ᓴᖅᑭᓐᓂᐊᖅᑐᖅ ᐊᓂᒍᖅᑎᑕᐅᓚᐅᖅᐳᖅ ᐃᓚᒌᓄᑦ ᑐᑭᓯᒋᐊᕐᕕᒃ ᐊᐅᓚᑕᐅᓪᓗᓂ ᓴᖅᑭᑕᐅᓂᒃᑯᑦ ᑐᑭᓯᒋᐊᒐᒃᓴᓪᓗᐊᑕᓂᒃ 

ᓱᕈᕐᓇᖅᑐᑦ  

ᐃᓕᖅᑯᓯᕆᔭᐅᔪᒃᑯᑦ ᑭᐅᔪᓐᓇᕐᓗᑎᒃ ᐊᒻᒪ ᐊᒃᓱᕈᕐᓇᖅᑐᒃᑰᖅᓯᒪᔪᑦ ᑐᓴᐅᒪᑎᑕᐅᓗᑎᒃ ᐱᐅᓯᖃᕐᓗᑎᒃ ᑕᐅᕗᖓᑲᓪᓛᓗᒃ 
ᐃᑲᔫᑕᐅᔪᓐᓇᕋᔭᖅᖢᓂ ᐃᓚᒌᓄᑦ ᒪᒥᓴᖅᐸᓪᓕᐊᑎᓪᓗᒋᑦ.     

ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ  

ᐃᓚᒌᓄᑦ ᑐᑭᓯᒋᐊᕐᕕᒃ ᐃᑲᔪᖅᓱᖅᑕᐅᓚᐅᖅᐳᖅ ᑕᒪᐃᓐᓄᑦ ᓄᓇᕗᒻᒥ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑕᐅᒋᐊᓕᖕᓄᑦ 
2018/19−ᒥ ᓯᕗᓪᓕᑦ ᐊᕐᕌᒍᓕᒫᒥ ᐱᖓᓱᑦ ᑕᖅᑭᑦ ᐊᓂᒍᖅᑎᓪᓗᒋᑦ. ᐃᖅᑲᓇᐃᔮᖅᑖᕆᔭᐅᓚᐅᖅᑐᖅ, ᐊᐅᓚᑦᑎᔨ 
ᐱᓕᒻᒪᒃᓴᖅᑎᑕᐅᓚᐅᖅᐳᖅ ᐃᒡᓗᒋᔭᐅᔪᒥᒃ ᐱᕋᔭᒃᑕᐅᓯᒪᔪᓄᑦ ᐃᖅᑲᓇᐃᔭᖅᑎᒧᑦ ᐱᓕᕆᐊᒃᓴᖅᑖᖅᑎᑕᐅᓚᐅᖅᑐᖅ.  

ᐱᓕᕆᖃᑎᒌᖕᓂᑦ  

ᐸᓖᓯᒃᑯᓐᓂ ᐅᖃᐅᔾᔨᒋᐊᖅᑎ ᐃᓚᒌᓄᑦ ᑐᑭᓯᒋᐊᕐᕕᖕᒧᑦ ᑳᓐᑐᓛᒃᑎᑦᑎᓲᖑᕗᖅ ᐊᒻᒪ ᓄᓇᖃᖅᑳᖅᓯᒪᔪᓂᒃ ᐸᓖᓯᓕᕆᔾᔪᓰᑦ 
ᐊᕐᓇᓄᑦ ᓂᕕᐊᖅᓵᓄᓪᓗ ᐊᓯᐅᔨᔭᐅᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᖃᐅᔨᔭᐅᓇᓱᒃᐸᒃᑐᓂᒃ ᐱᓕᕆᖃᑎᖃᓚᐅᖅᐳᖅ ᓄᓇᕗᒻᒥ 
ᐃᓚᒌᓄᑦ ᑐᑭᓯᒋᐊᕐᕕᖕᒧᑦ ᐃᑲᔪᖅᑐᖅᖢᒍ ᑐᓴᐅᒪᑎᑦᑎᔨ ᖃᐅᔨᒃᑲᖅᐸᒃᖢᒋᓪᓗ ᐃᓚᒋᔭᐅᔪᑦ ᑎᑎᖅᑲᖁᑎᖏᑦ 
ᐃᖅᑲᖅᑐᐃᕕᖕᒧᐊᕆᐊᖃᖅᑎᑕᐅᔪᑦ ᐊᕐᓇᐃᑦ ᓂᕕᐊᖅᓵᓪᓗ ᐊᓯᐅᓯᒪᔪᑦ ᐃᓄᐊᖅᑕᐅᕙᒃᑐᓪᓗ ᖃᐅᔨᒋᐊᖅᑎᒻᒪᕆᖕᓄᑦ.  
ᐃᑲᔪᖅᑐᖅᑕᐅᓚᐅᖅᐳᑦ 9−ᖑᓪᓗᑎᒃ ᐃᑲᔪᖅᑕᐅᒋᐊᓖᑦ ᐱᕋᔭᒃᑕᐅᓂᑰᓪᓗᑎᒃ ᓄᓇᕗᒻᒥ ᓄᓇᓕᖕᓂ, ᐊᓯᖏᓐᓄᑦ 
ᓄᓇᑖᖃᑦᑕᖅᓯᒪᔪᑦ ᓇᓂᕈᓘᔭᖅ ᑲᓇᑕᒥ (ᓄᓇᕗᒻᒥ − ᐊᑕᐅᓯᖅ ᐃᑲᔪᖅᑕᐅᒋᐊᓕᒃ ᐊᕐᕕᐊᕐᒥᐅᑕᖅ, ᒪᕐᕉᒃ 
ᐃᑲᔪᖅᑕᐅᒋᐊᓖᒃ ᑲᖏᖅᖠᓂᕐᒥᙶᖅᑑᒃ, ᒪᕐᕉᒃ ᐃᑲᔪᖅᑕᐅᒋᐊᓖᒃ ᐃᖃᓗᖕᓂᙶᖅᑑᒃ; ᐋᓐᑎᐅᕆᐆᒥ − ᒪᕐᕉᒃ 
ᐃᑲᔪᖅᑕᐅᒋᐊᓖᒃ ᐋᑐᕚᒦᖦᖢᑎᒃ, ᐊᑕᐅᓯᖅ ᐃᑲᔪᖅᑕᐅᒋᐊᓕᒃ Oakville−ᒦᖦᖢᓂ ᐊᒻᒪ ᐊᑕᐅᓯᖅ ᐃᑲᔪᖅᑕᐅᒋᐊᓕᒃ Happy 
Valley, Goose Bay, NFLD-ᒦᖦᖢᓂ.  

ᐃᓚᒌᓄᑦ ᑐᑭᓯᒋᐊᕐᕕᒃᑯᑦ ᐱᓕᕆᖃᑦᑎᐊᖏᓐᓇᖃᑦᑕᖅᐳᑦ ᐸᓖᓯᒃᑯᓐᓂ, ᐱᕋᔭᒡᔪᐊᖅᓯᒪᔪᓂᒃ ᐱᓕᕆᔨᑦ, ᐱᔨᑦᑎᕋᖅᐸᒃᖢᑎᒃ 
ᒪᑯᓂᖓ  

• ᐃᑲᔪᖅᐸᒡᓗᓂ ᐃᓚᒌᑦ ᑲᑎᒪᓂᐊᓕᕌᖓᑕ ᑐᓴᖅᑎᑦᑎᑲᑕᖕᓂᐊᕐᓗᑎᒃ ᖃᓄᐃᑉᐸᓪᓕᐊᔪᓪᓗ ᓄᑖᙳᕆᐊᖅᑎᑉᐸᒡᓗᒋᑦ 
ᖃᐅᔨᓴᖅᑕᐅᓯᒪᔪᑦ ᐊᕐᓇᐃᑦ ᐃᓄᐊᖅᑕᐅᓯᒪᔪᑦ − ᒪᕐᕉᒃ ᐃᓚᒌᑦ ᐃᖃᓗᖕᓃᖦᖢᑎᒃ ᐊᒻᒪ ᐊᑕᐅᓯᐅᓪᓗᑎᒃ ᐃᓚᒌᑦ 
ᐅᖅᓱᖅᑑᕐᒦᖦᖢᑎᒃ;  

• ᐃᑲᔪᖅᓱᐃᔾᔪᑎᑦ ᐃᓚᒌᓄᑦ ᑕᕐᕆᔭᐅᑎᒃᑯᑦ ᐊᔾᔨᓕᐅᖅᑕᐅᔪᓄᑦ ᐅᓂᒃᑳᖅᑎᓪᓗᒋᑦ ᐅᑭᐅᑭᑦᑐᓄᑦ ᑕᑯᓯᒪᔪᓄᑦ 
ᐋᓐᓂᖅᑕᐅᕐᔪᐊᖅᑐᐊᓗᖕᓂ ᐱᕋᔭᒃᑕᐅᓂᒃᑯᑦ (ᐃᓄᐊᖅᑕᐅᔪᑦ) ᐅᕝᕙᓘᓐᓃᑦ ᐅᑭᐅᑭᑦᑐᑦ ᐋᓐᓂᖅᓱᖅᑕᐅᕙᒃᑐᑦ. 

ᐃᓚᒌᓄᑦ ᑐᑭᓯᒋᐊᕐᕕᒃᑯᑦ ᐊᓯᖏᓐᓄᑦ ᑐᓐᓂᖅᑯᑕᐅᓯᒪᔪᑦ ᐊᓯᖏᓐᓂᒡᓗ ᑐᓐᓂᖅᑯᑕᐅᓂᑯᑦ ᓄᓇᖃᖅᑳᖅᓯᒪᔪᓄᑦ 
ᐱᓕᕆᔨᐅᖃᑕᐅᔪᓄᑦ ᐱᓗᐊᖅᑐᒥᒃ ᐃᓄᖕᓂᒃ ᑲᑐᔾᔨᖃᑎᒌᒡᕕᖕᓂᒃ, ᑐᙵᓱᒡᕕᖏᑦ ᐃᓄᐃᑦ, ᐸᐅᒃᑑᑎᑦ ᐃᓅᓪᓗᑎᒃ ᑲᓇᑕᒥ 
ᐊᕐᓇᐃᑦ ᐊᒻᒪ ᓄᓇᕗᑦ ᑐᙵᕕᒃᑯᑦ ᑎᒥᖓᑦ.   ᐃᓚᒌᓄᑦ ᑐᑭᓯᒋᐊᕐᕕᖕᒥ ᐊᒃᑐᐊᓂᕆᔭᐅᓲᑦ ᖁᓛᓂ ᓇᓗᓇᐃᖅᓯᒪᔪᑦ 
ᑲᑐᔾᔨᖃᑎᒌᑦ ᐱᓕᕆᓚᐅᖅᐳᑦ ᐱᒻᒪᕆᐅᓪᓗᓂ ᐱᐅᓯᒋᐊᖅᑎᑦᑎᓪᓗᑎᒃ ᐱᖃᓐᓂᖅᑐᒥᒃ ᐊᒻᒪ ᓱᖏᐅᓐᓇᖅᑐᓂᒃ 
ᐃᑲᔪᖅᑐᐃᔾᔪᓯᕐᓂᒃ ᐃᑲᔪᕆᐊᖃᖅᑕᑦᑎᓐᓄᑦ. ᖃᔅᓯᑲᓪᓚᑦ ᐃᓚᒌᑦ ᐊᑦᑕᑕᖅᑎᑕᐅᓯᒪᖃᑦᑕᖅᐳᑦ ᐃᓕᖅᑯᓯᕆᔭᐅᔪᒃᑯᑦ 
ᐊᒃᑐᐊᔪᓂᒃ ᐱᔨᑦᑎᕋᐅᑎᓄᑦ.   

ᐊᒻᒪ ᓱᓕ, ᐊᐅᓚᑦᑎᔨ ᐱᓕᕆᖃᑎᖃᑦᑎᐊᖃᑦᑕᖅᓯᒪᔪᒻᒪᕆᐊᓘᕗᖅ ᐊᓯᖏᓐᓂᒃ ᐃᓚᒌᓄᑦ ᑐᑭᓯᒋᐊᕐᕕᖕᓄᑦ ᑭᒡᒐᖅᑐᐃᔨᓂᒃ 
ᐱᓕᕆᔨᐅᖃᑕᐅᔪᓂᒃ ᑲᓇᑕᒥ/ᓄᓇᕘᒥ ᐊᕕᒃᑐᖅᓯᒪᓂᐅᔪᓂᒃ. ᐱᕕᖃᕈᑕᐅᓵᖅᐳᖅ ᑭᒡᓕᖃᙱᑦᑐᓂᒃ ᐊᓯᖏᓐᓄᑦ 
ᑐᓐᓂᖅᑯᑕᐅᒋᐊᓕᖕᓂᒃ ᓄᓇᕘᑉ ᐃᓗᐊᓂ ᓯᓚᑖᓂᓪᓗ ᐊᓯᖏᓐᓄᓪᓗ ᑭᒡᒐᖅᑐᐃᕕᐅᔪᓄᑦ 6−ᖏᖅᓱᖅᖢᑎᒃ 
ᐱᓕᕆᓲᖑᓪᓗᑎᒃ ᐊᕐᕌᒍᕆᔭᐅᔪᒥ. ᓄᓇᕗᒻᒥ ᐃᓚᒌᓄᑦ ᑐᑭᓯᒋᐊᕐᕕᒃ ᐃᑲᔪᖅᓱᖅᑕᐅᑦᑎᐊᓚᐅᖅᐳᑦ ᑲᓇᑕᒥ ᓄᓇᕘᒥᓗᑦ 
ᐊᕕᒃᑐᖅᓯᒪᔪᓂᒃ ᐱᓕᕆᔨᐅᖃᑎᒌᓄᑦ ᐱᓕᕆᑎᓪᓗᒋᑦ ᐊᔪᕐᓇᖅᑐᖅᓯᐅᕐᓇᖅᑐᓂᒃ ᐃᓄᖕᒥᒃ ᐊᓯᐅᓯᒪᔪᖃᖅᑎᓪᓗᒍ. ᐱᓕᕆᔩᑦ 
ᐃᑲᔪᑦᑎᐊᖅᑐᒻᒪᕆᐊᓘᓵᖅᐳᑦ ᐊᑲᐅᓛᑦ ᐱᓕᕆᐊᕆᕙᒃᑕᖏᓐᓂᒃ ᖃᐅᔨᑎᑦᑎᑎᓪᓗᒋᑦ ᖃᐅᔨᒪᔭᒥᓂᒡᓗ ᑐᓴᖃᑦᑕᐅᑎᑎᓪᓗᒋᑦ 
ᐅᔾᔨᕐᓇᑦᑎᐊᖃᑦᑕᖅᐳᖅ.   

ᐱᓕᒻᒪᒃᓴᕐᓂᖅ 

ᓄᑖᖑᓪᓗᓂ ᐊᓯᖏᓐᓄᑦ ᑐᓐᓂᖅᑯᑕᐅᓂᐊᖅᑐᓄᑦ ᐊᐅᓚᑦᑎᔨ ᐃᖅᑲᓇᐃᔭᖅᑎᑖᕆᔭᐅᓚᐅᖅᐳᖅᓄᕕᐱᕆ 12, 2019-
ᖑᑎᓪᓗᒍ. ᐅᐸᒍᑎᓯᒪᓪᓗᓂ ᐱᓕᒻᒪᒃᓴᖅᑎᑕᐅᓚᐅᖅᓯᒪᓪᓗᓂ ᐃᑲᔪᖅᓱᖅᑎᑕᐅᓪᓗᓂ ᐱᓕᕆᐊᖓᓐᓄᑦ ᐊᕐᓇᐃᑦ 

ᓂᕕᐊᖅᓵᓪᓗ ᐃᓄᐊᖅᑕᐅᕙᒃᑐᑦ ᐊᓯᐅᔨᔭᐅᓯᒪᔪᓪᓗ ᐱᔾᔪᑎᒋᓪᓗᒋᑦ ᐃᓚᖏᑦ.  ᐊᔪᙱᑕᐅᒋᐊᓕᑦ ᐅᑭᐅᖅᑕᖅᑐᒥ 
ᐱᔨᑦᑎᕋᖅᑎᒃᑯᓐᓂ ᐱᓕᒻᒪᒃᓴᖅᑕᐅᒋᐊᓕᑦ ᐅᑯᓂᖓ ᐃᓚᖃᓚᐅᖅᐳᑦ: 

• ᑐᑭᓯᑎᑕᐅᕚᓪᓕᖅᖢᑎᒃ ᐱᓕᕆᐊᖑᔪᓂᒃ ᑲᓇᑕᒥ ᕿᒥᕐᕈᔭᐅᔪᓂᒃ ᐊᕐᓇᐃᑦ ᓂᕕᐊᖅᓵᓪᓗ ᐃᓄᐊᖅᑕᐅᔪᑦ 
ᐊᓯᐅᔨᔭᐅᔪᓪᓗ ᑲᒪᒋᔭᖃᖅᐸᒃᑐᓄᑦ;  

• ᖃᓄᖅ ᓄᓇᖃᖅᑳᖅᓯᒪᔪᑦ ᓄᓇᓕᖕᓂ ᐱᓕᕆᔨᐅᖃᑕᐅᔪᑦ ᐊᒻᒪ ᐱᓕᕆᖃᑕᐅᔪᑦ ᒐᕙᒪᒃᑰᙱᑦᑐᖅ ᑎᒥᐅᔪᓄᑦ ᐊᒻᒪ 
ᒐᕙᒪᒃᑯᑦ ᑎᒥᒋᔭᐅᔪᓄᑦ ᐋᖅᑭᒃᑕᐅᓯᒪᕗᑦ, ᐸᐸᑕᐅᓯᒪᕗᑦ, ᐊᒻᒪ ᓴᙱᒃᑎᒋᐊᖅᑕᐅᓲᖑᕗᑦ 

• ᑐᓴᐅᒪᔪᓕᕆᔾᔪᑎᖏᑦ ᐅᒃᐱᕆᔭᖃᓕᕐᓇᖅᑐᑦ ᐃᓚᐅᑎᑦᑎᒑᖓᑕ ᐃᓚᖐᓂᒃ;  
• ᐱᒻᒪᕆᐅᓂᖓ ᐃᓕᖅᑯᓯᕆᔭᐅᔪᒃᑯᑦ ᐊᑦᑕᕐᓇᖅᑐᒃᑰᖅᑎᑦᑎᑦᑕᐃᓕᒪᓂᖅ ᖃᓄᕐᓗ ᑐᓴᐅᒪᑎᑦᑎᓲᖑᖕᒪᖔᑕ 

ᐱᓕᕆᐊᖑᑎᑕᐅᔪᓂᒃ ᐃᓕᖅᑯᓯᓕᕆᓂᕐᒧᑦ ᐱᓕᕆᔾᔪᓯᕐᓂᒃ ᐊᒻᒪ ᐱᔨᑦᑎᕋᐅᑎᓂᒃ;  
• ᐊᒃᓱᕈᕐᓇᖅᑐᒃᑰᓗᐊᖅᑐᓄᑦ ᑐᓴᐅᒪᑎᑕᐅᔪᓄᑦ ᐱᓕᕆᔾᔪᓰᑦ ᐱᓕᕆᖃᑎᒋᔭᐅᓕᕌᖓᑕ ᐃᓚᒋᔭᐅᔪᑦ;  
• ᑐᑭᓯᐊᓕᕐᓗᒋᑦ ᐊᒃᓱᕈᕐᓇᖅᑐᒃᑰᖅᑐᑦ ᐅᖓᓯᒋᔭᐅᔪᒦᑦᑐᑦ ᖃᓄᐃᓕᐅᕈᑕᐅᔪᒪᔪᓪᓗ ᐃᒻᒥᓄᑦ-ᑲᒪᒋᔪᓐᓇᕐᓂᕐᒥᒃ; 

ᐊᐅᓚᑦᑎᔨ ᐃᓚᐅᓚᐅᕐᒥᔪᖅ ᐅᓪᓗᕐᓄᑦ ᐱᖓᓱᓄᑦ ᐃᓕᓐᓂᐊᖅᓯᓐᓈᑦ ᑲᑎᒪᔪᓂᒃ ᐊᐅᓚᑕᐅᓪᓗᓂ ᐋᑐᕚᒥ ᐸᓖᓯᒃᑯᑦ 
ᐱᕋᔭᒃᑕᐅᔪᓕᕆᔨᒃᑯᑦ ᐊᐅᓚᑦᑎᔨᖓᓐᓄᑦ. ᐱᓕᒻᒪᒃᓴᖅᑎᑕᐅᑎᓪᓗᒋᑦ ᑲᒪᒋᔭᖃᓚᐅᖅᐳᑦ ᐃᑲᔪᖅᓱᖅᖢᒋᑦ ᕿᒃᓵᒃᑐᑦ ᐃᓚᒌᑦ, 
ᐊᒃᓱᕈᕐᓇᖅᑐᒃᑰᕐᔪᐊᖅᑐᑦ ᐅᖓᓯᒋᔭᐅᔪᒦᑦᑐᑦ ᐱᓪᓚᕆᖃᑦᑕᕐᓂᖏᓐᓂᒃ, ᐊᔪᕈᓐᓃᖅᓴᖅᑕᐅᖃᑦᑕᕐᓂᖓᓗ 
ᐊᒃᓱᕈᕐᓇᖅᑐᒃᑰᓗᐊᖅᓯᒪᔪᑦ ᑐᓴᐅᒪᑎᑕᐅᓪᓗᑎᒃ ᑲᒪᒋᔭᐅᔪᑦ ᐊᒻᒪ ᐊᐱᖅᓱᖅᑎᑦᑐᓐᓇᕐᓗᒋᑦ ᐊᒻᒪ ᓇᖕᒥᓂᖅ ᑲᒪᒋᓂᐊᕐᓗᓂ 
ᖃᓄᐃᓕᐅᕈᑕᐅᒋᐊᖃᖅᑐᑦ. 

ᐊᒃᓱᕈᕐᓇᖅᑐᑦ   

ᐅᖓᕙᕆᐊᖅᑕᐅᒋᐊᖃᓚᐅᖅᖢᓂ ᐱᔭᐅᔾᔭᐃᕐᓗᒋᑦ ᐃᓚᒌᓄᑦ ᑐᑭᓯᒋᐊᕐᕕᖕᒧᑦ ᐊᐅᓚᑦᑎᔨ ᐃᒪᐃᓕᖓᓚᐅᖅᐳᖅ 
ᐱᓕᕆᙱᓐᓂᖅᓴᐅᓪᓗᓂ ᐱᓕᕆᐊᕆᔭᖓ ᑕᑎᖃᕆᐊᖃᓚᐅᕐᓂᖓᓄᑦ ᐱᕋᔭᒃᑕᐅᓯᒪᔪᓄᑦ ᐃᖅᑲᓇᐃᔭᖅᑎᑦ 
ᐱᔨᑦᑎᕋᖅᑎᐅᖁᓪᓗᒋᑦ ᐊᒻᒪ 2018/19 ᑮᓇᐅᔭᑦ ᐊᑐᖅᑐᒃᓴᑦ ᐊᑕᖏᖅᑕᐅᓪᓗᑎᒃ ᐊᑐᖅᑕᐅᓚᐅᙱᒻᒪᑕ.  

 
 
 
ᑮᓇᐅᔭᑦ ᐱᔭᐅᓚᐅᖅᑐᑦ ᐃᓚᒌᓄᑦ ᑐᑭᓯᒋᐊᕐᕕᖕᒧᑦ ᐃᖅᑲᓇᐃᔮᒃᓴᖅ ᐃᓱᓕᕝᕕᒃᓴᐅᑎᖃᖅᑐᖅ ᒫᑦᓯ 31, 2019-ᒥ.  
ᓄᓇᓕᖕᓂ ᒪᓕᒐᓕᕆᔨᒃᑯᑦ, ᒪᓕᒐᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᓐᓂ ᖃᐅᔨᓇᓱᐃᓐᓇᖃᑦᑕᖅᐳᑦ ᓱᓕ ᐱᔭᐅᔾᔭᐃᖅᓯᖃᑦᑕᖅᐳᓪᓗ 
ᑮᓇᐅᔭᓂᒃ ᓄᓇᕗᒻᒥᐅᑦ ᐃᖅᑲᓇᐃᔭᖅᑎᖃᐃᓐᓇᖁᓪᓗᒋᑦ 

ᓯᕗᓂᒃᓴᒥ ᖃᓄᐃᓕᐅᖅᑕᐅᔪᒫᖅᑐᑦ 

ᑮᓇᐅᔭᖅᑖᕆᔭᐅᕙᓪᓕᐊᔪᑦ ᐊᑭᓕᐅᑎᓪᓗ ᑎᑎᕋᖅᓯᒪᔪᑦ, ᐊᐃᕆᓕ 1, 2018−ᒥ ᒫᑦᓯ 31, 
2019−ᒧᑦ ᑎᑭᓪᓗᒍ 

 
 
 
ᐱᒋᐊᕈᑕᐅᔪᑦ ᑮᓇᐅᔭᑦ        $ 165,510.85 
 
ᑮᓇᐅᔭᖅᑖᖑᕙᓪᓕᐊᔪᑦ 
ᒐᕙᒪᑐᖃᒃᑯᓐᓂᑦ ᐃᑲᔫᑎᑦ     $ 2,094.87 
ᐱᕋᔭᒍᑕᐅᖃᑦᑕᖅᓯᒪᔪᑦ     $         0.00 
ᕿᑐᕐᖏᐅᖅᑐᑦ ᑲᑎᑕᐅᕙᓪᓕᐊᔪᑦ (2018/19)   $ 3,438.16 
        $ 5,533.03 $    5,533.03 
         $ 171,043.88 
 
ᐊᑭᓕᐅᑎᑦ 
ᑐᓂᐅᖅᑲᐅᑕᐅᓂᖏᓐᓄᑦ 
ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎ  $ 12,852.00 
ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎᑦ*  $ 37,262.50 
ᑲᑎᒪᔾᔪᓯᐊᑦ    $       550.00 
$ 50,664.50   $   50,664.50 
 
ᒪᑐᔭᐅᑎᓪᓗᒍ ᑲᑎᖦᖢᒋᑦ ᑮᓇᐅᔭᑦ        $ 157,641.88 
 
 

 
*ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎᑦ − ᑕᑯᒃᓴᐅᑎᑦᑎᕗᖅ ᑮᓇᐅᔭᒃᓴᑦ ᑐᓂᐅᖅᑲᐅᑕᐅᖃᑦᑕᓚᐅᕐᓂᖏᓐᓂᒃ 2018/19 ᐊᕐᕌᒍᒥ ᑭᓯᐊᓂ 
ᐊᑭᓕᐊᓂᒃᑕᐅᓚᐅᖅᓯᒪᙱᑦᑐᑦ 2018/19−ᒥ.  
ᐊᐅᓚᑦᑎᔨ ᑐᓴᐅᒪᖃᑎᖃᐃᓐᓇᖅᐳᖅ ᑐᓂᔭᐅᓯᒪᔪᓄᑦ ᓂᕆᐅᒃᐳᕐᓗ ᑕᒻᒪᖅᓯᒪᙱᑦᑐᓂᒃ ᑮᓇᐅᔭᓂᒃ ᑖᒃᑯᐊ ᑮᓇᐅᔭᒃᓴᐃᑦ 
ᐊᓂᒍᖅᑎᑕᐅᓚᐅᖅᑎᓪᓗᒋᑦ. 

ᐅᐃᒍᖓ A: ᐱᕋᔭᒃᑕᐅᔪᓄᑦ ᐃᑲᔪᖅᑕᐅᖁᓪᓗᒋᑦ ᑮᓇᐅᔭᖃᕐᕕᒃ 2018/19−ᒥ 
ᑮᓇᐅᔭᓕᕆᔾᔪᑎᓄᑦ ᐅᓂᒃᑳᑦ  

